
Ақьырсианра аларҵәаҩ

(Алгарҭа 2-тәи ад.)

 d Маи 17 рзы Аԥсны Аҳәынҭқарра 
Ахада Иусбарҭа аҟны имҩаԥысит 
Аԥсны Ахада Аслан Бжьаниа Иусԥҟа-
ла «Ахьӡ-Аԥша»   аорден I, II,  III 
аҩаӡарақәа занаршьахьаз рнапаҿы 
рыҭара. 

Урҭ зынӡа  67-ҩык ыҟоуп. Иалка-
ахаз иреиуоуп  аҵарауаа,  арҵаҩцәа, 
аҳақьымцәа уҳәа еиуеиԥшым азана-
аҭқәа змоу. 

«Аԥсны жәлар рҿаԥхьа иҷыдоу 
шәылшамҭақәа иреиҳаӡоу аҳәын-

ҭқарратә ҳамҭақәа ирыԥсоуп, зегьы 
хаҭа-хаҭала ҷыдала иҭабуп ҳәа 
шәасҳәоит ҳажәлар рымаҵ ауразы», 
– иҳәеит Аԥсны Аҳәынҭқарра Ахада 
Аслан Бжьаниа «Ахьӡ-Аԥша» занар-
шьаз дрыдныҳәало.

«Ахьӡ-Аԥша» актәи аҩаӡара ра-
нашьан: Сергеи  Михаил-иԥа Бебиа, 
Константин  Константин-иԥа Озган 
(иԥсҭазаара даналҵ ашьҭахь) ианашьаз 
аорден иԥҳа Кристина Озган илырҭеит.

«Ахьӡ-Аԥша» аорден аҩбатәи  
аҩаӡара ранашьан ф-ҩык:  Алла  
Оҭар-иԥҳа Аҩӡба, Анатоли Мкан-
иԥа Аҩӡба, Валери Теб-иԥа Гәырџьуа, 
Заур Чанҭа-иԥа Зарандиа, Аделаи-
да Леонти-иԥҳа  Қапба; Руслан Хәа-
неи-иԥа Қапба. Ахԥатәи аҩаӡара ра-
нашьан  59-ҩык.

Аҳәынҭқарратә 
ҳамҭақәа – рнапаҿы 

Аԥсны Ахада Иусԥҟала

Стелла Сақаниа

Зыхьӡ еицамкуа Сариа

 d «Ауаҩы  ажәытәра дшазыҟоу 
еиԥш ауп икультурагьы шаҳара-
ку», – иҩуан А.С.Пушкин. Ажәлари 
аҳәынҭқарреи ажәытәра ишазыҟоу, 
рфырхацәа ахьынӡаҳараркуа ала 
иубоит иахьынӡаҵаулоу, рԥеиԥш зе-
иԥшхараны иҟоу.

Сынтәа иит 120 шықәса ҵит ҳаԥ-
суа милаҭтә қәԥара аԥыза Нестор 
Аполлон-иԥа Лакоба иарӷьажәҩа, 
иԥшәма Сариа Џьих-оглы-Лакоба 
диижьҭеи. Ари  аԥҳәызба 35 шықәса 
рыда шнылымҵызгьы дхаҵамԥҳәыс-
ны Аԥсны аҭоурыхаҿ даанхеит. Уи аа-
боит ашәышықәсқәа иргәылсны иаа-
из аҭоурых мҩа ҳаныԥшылар.

Нестор Лакоба итәы умҳәакәа, 
Сариа лтәы узҳәом. Аԥсны аҵеи ла-
ша, зыжәлар ҿиарцаз, аамҭацәгьа, 
амҳаџьырра иаҳцәагаз хынҳәырцаз, 
ртәылаҿ иаԥшәымацәан иҟаларцаз  
тәамҩахә змамыз Нестор дызҿыз иа-
нарыжьуамызт Сталини Бериеи.

1937 шықәсазы Қарҭ апленум 
ашҟа днарыԥхьеит. Уаантә Бериа 
аҩныҟа сасра дигеит ишиҭахӡамыз, 
уаҟа иԥшәма Нино Гегечкории иареи 
идырхиаз рчеиџьыка ашҳам аҭаны 
ирҭеит, сааҭқәак ирылагӡаны иԥсҭа-
заара далҵуеит. Мызқәак  анааҵ, Ла-
коба жәлар драӷан ҳәа рыларҳәоит, 
уи ашьҭахь иуа-иҭахы, иҩызцәа зегьы 
рырӡра напы аиркит Бериа.

1937 шықәса август 23 рзы Қарҭ, 
Ортачалтәи абахҭа иганы иҭаркит Са-
риеи Нестор иан Шьахәсна-Џьергье-
ниеи. Абри аҭоурых сахьашьҭаз са-

ра исымԥыхьашәеит аҭоурыхҭҵааҩ 
Станислав Лакоба иԥшаарақәа Са-
риа ллахьынҵа иадҳәалоу. «Аамҭака-
зы, Аҟәа амшын ахәықәаҿы имҩасны 
ицоз Сариа лыҷкәын Рауф усҟан 15 
шықәса зхыҵуази, иара ихәыҷра зегьы 
ҩызас имаз, игәылара инхоз Вианор 
Анчабаӡеи (нас иҭоурыхҭҵааҩхаз, 
Аԥснытәи аҳәынҭқарратә универси-
тет аректорс иҟаз) дырбеит Лавренти 
Бериа. Иагьиӡбеит днеины иеиҳәарц 
иан акгьы лхарамкәа дышҭаркыз. 
Усҟан Вианор иеиҳәеит иааигәа дым-
неирцаз, длаԥшықәырҵартә ихы ҟа-
имҵарц, аха игәаӷьит:  «Шәара ҳҭа-
ацәа бзианы ижәдыруеит, сан акгьы 
лхарамкәа дҭакуп, сшәыҳәоит дыс-
шәырбаразы», иҳәеит. Лавренти ажәа 
ииҭеит дшиирбоз ала. Адырҩаҽны 15 
шықәса зхыҵуаз Рауф дҭаркит. Ҳәара 
аҭахым, абри аҭаацәа зегьы ртраге-
диа адҳәалан Нестор иархив. Аха иа-
га ддыргәаҟзаргьы, Сариа лыԥшәма 
ихьӡ зырхәашьуаз акгьы лнапы аҵа-
лымҩит, «иархивгьы еиқәырхан», – 
иҩуеит Станислав Лакоба.

Қарҭтәи абахҭаҿы Сариа хышықә-
са ддыргәаҟуан. Уаҩы ихахьы иза-
агомызт урҭ имҩаԥыргоз агыгшәы-
грақәа. 1937 шықәсазы – 14-нтәы 
арҳәацәаразы днаргеит, 1938 шықәса-
зы – 2-нтә ддырҳәацәеит, 1939 шықә-
сазы 2-нтәны. Абри ашьҭахь ҩымз 
ааҵхьаны Қарҭ, Ортачалтәи абахҭа 
ахәышәтәырҭаҿы илыхҭыргоз ар-
гәаҟрақәа дырхыԥсааит Сариа. Иџьо-
ушьаша, лыԥсымҭазҵәҟьа инеиз апро-
курор илымҵаиҵаз абӷьыц, лыԥшәма 
иҿагылоз, лшьала илҟьашьит. «Абар, 
ишәымаз абри снапы аҵаҩра, зегьы 
акоуп мышкы зны аиаша ааԥшуеит», 
лҳәеит. Рыҷкәын заҵә Рауф, уа дҭакны 
ддыргәаҟуан 1941 шықәсанӡа, иқәра 
анынаӡа, инаигәыдҵан дыршьит.

Сариа Џьих-оглы – Лакоба ди-
ит маи 16 рзы. Цәгьаԥсышьа лыҭа-

ны лыԥсҭазаара даналырхызгьы маи 
16 рзы ауп. 

 Сариа Лакоба лгәалашәара амш 
Аԥсны зегьы иазгәарҭеит. Аҟәа, С.Ҷан-
ба ихьӡ зху  адрамтеатр афоие аҿы 
еиҿкаан афотоцәыргақәҵа. Арахь 
иааит Аԥсны Аԥыза-министр Алеқ-
сандр Анқәаб, афинансқәа рминистр 
Владимир Делба, акультура аминистр 
инапынҵақәа назыгӡо Динара Смыр.

Ацәыргақәҵа аалыртит Нестор Ла-
коба Иҩны-музеи аиҳабы Надежда 
Ашәба.

Еизаз зегьы минуҭктәи аҿымҭрала 
дыргәаладыршәеит шықәсы рацәала 
амузеи напхгара азҭоз ааигәа здунеи 
зыԥсахыз Лиудмила Малиа.

Ацәыргақәҵаҿ иҟан 1937-тәи 
ашықәс еиқәаҵәақәа ирылаӡыз  Не-
стор Лакоба, Сариа Лакоба, урҭ рԥа 
заҵә Рауф Лакоба, иара убас урҭ 
рҩызцәа рфотосхьақәа.

Уи ашьҭахь агәалашәаратә хәылԥа-
зы иацҵан атеатр азал ду аҟны. 
Ахәылԥаз аартуа, уи амҩаԥгаҩ Ал-
хас Манаргиа ажәа лиҭеит арепрес-
сиа иалаӡыз Анатоли Аҩардан иԥҳа 
Ирина Аҩардан. Лара еиҭалҳәеит Са-
риа лыӡбахәала имаҷымкәа ажәаб-
жьқәа  лан лҟынтәи ишлаҳахьаз. Усҟан 
лара дстудентын, рыҩны еизон лан 
лҩызцәа, есымша Сариа лыбзарӡы 
рҿакын, лара Аԥсны жәлар рԥыза 
иарӷьажәҩа иаша лакәын. «Даара 
идырыз, иԥшӡаз џьара акала егьырҭ 
атәылақәа рхадацәа рыҳәсақәа 
дрыҵахомызт, илдыруан абызшәақәа 
рацәаны, иԥшӡаз, еснагь асасдкыла-
ра злаз, ажәлар ирзааигәаз ԥҳәыз-
бан. Дара уи лыӡбахә рҳәон, нас иа-
гьҵәуон «Бара бахаанхоит ҳажәлар 
Сариа абаҟа анлыздыргыло, убасҟан 
ҳахьӡала блеихырхәа бнеины!» – ҳәа 
ажәаҳәахьагьы  сзынрыжьит», – их-
лыркәшеит лықәгылара.

С.Дбар ихьӡ зху Гәдоуҭатәи амузеи 
аиҳабы Гугуца Џьыкырба лықәгыла-
раҿы аҳәара ҟалҵеит, ҳҭоурых иазхьа-
ауа зегьы иргәыҵхоу, Нестор иахьагьы 
ибаҩ ахьамадоу аилкааразы аԥша-
арақәа  нагӡазарц. «Сариа Лакоба 
абаҟа даԥсоуп. Иахьагьы ирацәаӡо-
уп акьыԥхь зымбац урҭ ирызку, уи-
моу рҷангьы умԥыхьашәар алшоит. 
Лара еизаз идлырбеит Сариа ашәыр 
злацәлырԥссоз аҳәызба хәыҷы. Уи 
амузеи аиҳабы Надежда Ашәба 
лнапаҿы илылҭеит. Сариа лҭаацәагьы 
ларгьы зегьы иреиҳау абаҟа иаԥсо-
уп», – иҳәеит уи.

«Абаза» ателехәаԥшра алшара-
ла еизаз идырбан Нестор Лакоба из-
ку афильм.

Сариа Лакоба лбаҟа аҟаҵаразы 
иахәҭоу аҽазыҟаҵарақәа мҩаԥысуеит.

Аԥсра аҿаԥхьагь лхы    
лалмырҟәит

Наира Сабекиа

Лаҵарамза 15 рзы Аҳәынҭқар-
ра Ахада Аслан Бжьаниа Бабышьра 
иҟоу В.Г. Арӡынба ихьӡ зху Жәлар-
бжьаратәи аҳаирбаӷәаза «Аҟәа» 
аиҭашьақәыргылара азҵаарақәа 
рзы Акоординациатә штаб анҭыҵтәи 
аилацәажәара мҩаԥигеит. Абри азы 
адырра ҟанаҵоит Аҳәынҭқарра Аха-
да ипресс-маҵзура. 

Аҳаирбаӷәаза «Аҟәа»  аиҭа шь-
ақәыргылареи уинахыстәи аусу-
реи рзы апроект анагӡара аҳәаақәа 
ирҭагӡаны аилацәажәара иалахәыз 
арҽеира-еиҭашьақәыргыларатә 
усмҩаԥгатәқәа рымҩаԥысшьа иа-
лацәажәеит. 

Иахьа аинерттә маҭәахәқәа ры-
шьҭаҵарҭақәа рыргаларазы аусу-

рақәа мҩаԥысуеит. Ихыркәшоуп аце-
мент-бетонтә зауадқәа рыҟаҵаразы 
аусурақәа, ихацыркуп дара азауадқәа 
реибыҭара аус.  

Ааглыхратә ҭыԥқәа ҭахкаауп,  ам-
аҭәахә аагара напаркуп. Ашьҭԥраара-
тәарҭатә цәаҳәа, аԥсҟырҵәиратә 
мҩақәеи адкыларҭеи реиҭашьақәыр-
гылара мҩаԥысуеит. 

 Аҳәынҭқарра Ахада анапынҵа 
риҭеит апроект анагӡара иадԥхьалоу 

Аҳаирбаӷәазаҿы: ҩ-напыкла аусурақәа

Аԥсны ажәытәӡатәи ақьырсиан 
тәылақәа ишреиуоу азы шаҳа ҭра ру-
еит уи ахы-аҵыхәа игылоу ақьырси-
ан баҟақәа, ауахәа мақәа, аԥшьа-
ҭыԥқәа.

Убарҭ иреи уоуп иԥшьоу ацҳара-
жәҳәаҩ Симон Кананит иуахәа  магьы. 
Аԥсны иалкаау аҭоу рых рыцхә қәа 
инарыд    кыланы, маи 23 Симон Ка-
нанит Имш ауп, ҳтәылаҿы ныҳәа-
ны, ԥсшьа ра мшны иазгәар ҭоит 2013 
шықәса аахыс. Ари аҽны хыԥхьа  ӡара 
рацәаҩыла адинхаҵаҩцәа Анцәа-
иҳәара мҩаԥыр гоит уи ауахәа ма 
аҿаԥ хьа. 

Аӡы аҩы алызхыз
Симон Кананит, 12-ҩык ацҳа ра -

жә ҳәаҩцәа иреиуоу, Иосиф Ауадыхә-
ҟаҵаҩ раԥхьатәи иԥшәма лҟнытә 
ԥшьҩы иԥацәа дыруаӡәкын, даҽа-
кала иуҳәозар, Иисус Христос абла 
диашьан. Ацҳаражә ҳәаҩ ихьӡ зыдҳәа-
лоу Гали леитәи Кана ауп. Убраҟа, Си-
мон аҭаацәара даналалоз, Ҳазшаз 
Иисус Христос раԥхьаӡатәи аџьа-
шьахә ҟаиҵеит – аӡы аҩы алихит. Абри 
атәы арбоуп Иоаан иҟнытә Иԥшьоу 
Ажәабжь аҿы. Хьыӡҳәала а б р и 
ацыԥҵәаха иаԥхьоит аҭ аа цәара-
ла лара аан, насгьы қьырсиан ҵасла 
аҭаацәара лалара ахылаԥ шҩы иаҳа-
сабала ацҳаражә  ҳәаҩ Симон Кана-
нит ихьӡ шьҭы ҵит.Кана иҟаз ачараҿы 
Ҳазшаз иҟаиҵаз аџьашьахә лабҿа-
ба ианиба, Симон иџьеишьеит, дар-
шанхеит, убасҟак Христос игәра игеит, 

хьаҳә-хьачарада Ҳазшаз имҩа да-
нылеит иҭаацәара ааныжьны. Хри-
стос Жәҩан ахь данхала ашьҭахь, 
мцаԥшьҵас Ҳазшаз иҵаҩцәа рахь 
илбааит Адоуҳа Ԥшьа..Симон аԥхьа 
Христос идин алаирҵәон Иудеиа, нас 
– Едессе (Шьамтәыла), Ермантәыла, 
Мысра, Киринеиа (Ливиа), Мавританиа, 
Испаниа, уимоу Британиагьы. Абри азы 
шаҳаҭра руеит қьырсиан жәларқәак 
аҭыԥантәи рҳәамҭақәа.

Аԥсуаа ӡаазхыз
Адинхаҵара аҭоурых зыҩуаз рыла 

еилкаауп, Симон, ацҳаражә ҳәаҩцәа 
Андреи Аԥхьанаԥхьеи Матфии дрыц-
ны ақьырсианра шалаирҵәоз. Симо-
ни Андреии Уаԥстәыла ашьхақәа рыла 
рҿынархеит, ашьҭахь Аԥсныҟа илбааит, 
иагьа ан гылеит Севаста (иахьатәи Аҟәа) 
ақалақь аҟны. 

Симон Кананит Имш

(Алгарҭа 2-тәи ад.)

Анаҩс, Андреи Кавказ Амшын еиқәа 
аҿықә даваланы ақьырсианра аларҵәа-
уа иҿааихеит, Симон иакәзар Ԥсырӡха 
аӡиас ҳаам ҭаз тәи (Афон Ҿыц акәша-
мыкәша) аиҩхааҿы иҟоу ҽышьа ԥхыцк 
ахьамкуаз ҳаԥык аҿы инхарҭа ылихит. 
Уи аҳаԥахьы дхалон, дылбаауан шаха-
ла. Ари ҟалеит ҳара ҳера 55 шықәсазы, 
Христос Жәҩа нахь данхала ашьҭахь 
ҩажәа шықәса ааҵуаны.

Ацҳаражәҳәаҩ шаҟа амҭа Аԥсны 
дыҟаз азы ашықә сынҵаҩцәа акагьы 
адырбом.  Уи напыла дрыхькьысны 
ихәышәтәуан еиуеиԥшым ачымаза-
рақәа, аӡы рықәиҭәон иахьрыхьуаз, ан-
цәа диҳәон, абарҭқәа рышьҭахь урҭ рчы-
мазарақәа ныҵаба ицон. Симон Кананит 
иоуп аҭыԥантәи ауааԥсыра – ҳаамҭазтәи 
аԥсуаа рхылҵышьҭрақәа рнаҭра иалагаз. 

Симон Кананит
ааӡабла иҭархара 

Абарҭқәа рзы уи амырҭаҭцәа акы-
рынтә иқәлахьан, длаԥшы қәҵан дрыман. 
Ақьырсианцәа ӷәӷәала ианкыдырцалоз 
аамҭазы, Симон ааӡабла иԥсҭазаара да-
лырхит. Иҟоу агәаанагарақәа руак ала, 
ихы хырсеит, даҽа гәаанагарак ала – иԥ-
сы шҭаз хәархьла деихырҵәеит. Иара 
убас даҽа ҳәамҭак излаҳәо ала, аџьар 
дкыдырҵеит, ахаҳә дадыргеит. 

Иара иҵаҩцәа иԥсыбаҩ иҳаԥы 
азааигәара анышә иамардеит. Уахь 
имҩахыҵуа иалагеит адин хазҵоз, рчы-
мазарақәа рыхәшәтәразы ацхыраара 
иаҳәон.

Ажәбатәи ашәышықәсазы Симон 
Кананит анышә дахьамадаз идыр-
гылт ицәыз ақьырхаҳә шкәакәа иал-
хны ауахәама. Ҩ-шәышықәсак ааҵуаны 
ақьырсиан дин Аԥсны иахьабалак ӷәӷәа-
лаҵәҟьа ашьапы акит. Аԥсны ажәеи-
затәи, ажәаҩатәи ашәышықәсақәа раан 
ишәҭыкакаҷуаз қьырсиантәылан. Амшын 
иаԥныз аԥсуа ҿықә хҟьан ишәҭыка-
каҷуаз ақалақьқәеи аберҭыԥқәеи ры-
ла, ашьхақәа ракәзар баашла, уахәамала 
ирӷәӷәан.  Аха нас Аԥсны рымпыҵа-

рхалеит аҭырқәцәа, ԥыҭҩык аԥсуа агьы 
аԥсыл  манра рыдыр кылеит. Ауахәа мақәа 
жәпакы ԥдыргеит, убрахь иналаҵаны Си-
мон Кананит итәгьы.

Аиашахаҵара амҩала
19-тәи ашәышықәсазы ажәытә-

ӡатәи ауахәама еиҭашьақәы р гы лан 
Афон-Ҿыцтәи Симон Кананит имо-
настыр аҟны иҟаз аберцәа рыла. Уи 
шьаҭады ркит ажәытәтәи Афон (Бырзен-
тәыла) аҟнытә амонах цәа 1875 шықә-
сазы. Убри азы аимператор Алеқсандр 
III иҟаиҵаз адҵала 327 десаҭын адгьыл 
алхын. Амонас тыр ҟалеит Кавказ аиа-
шахаҵаратә ҵарала шара иагәыцәны. 

Симон Кананит ажәытәӡатәи 
иуахәамахь анеира маншәа лахарц 
азы хаҳәла амардуан ҿарҵеит, еиуе-
иԥшым ахаҳәжә лақәа рыла ичаԥаны 
Иисус Христоси, Анцәа Иани, Симон 
Кананит ихаҭеи рхаҿса хьақәа аҳаԥы 
аҭыӡқәа ирнырҵеит. Урҭ иахьа уажәра-
анӡагьы инханы иҟоуп. Уахь инеиуа 

ирбоит аӡыхьԥшьа, ацҳаражәҳәаҩ 
ишьхәаҭыԥ зну ахаҳә. Аҳаԥы ааигәа-
ра ишьҭоу ахаҳә иахьанӡагьы иануба-
алоит ашәыта ҟаԥшьқәа – «Ацҳаражә-
ҳәаҩ ишьацәыкәбарқәа». 

Ацҳаражәҳәаҩ Симон иӡбахә ар-
боуп Ауасиаҭ ҿыц аҟны Кананит ҳәа, 
даҽаџьара – Симон Зилот ҳәа. 

Ажәытәтәи абырзен бызшәеи 
ажәытә арамеитәи абызшәеи рыла «ка-
нанит», «зилот» ҵакык ауп ирымоу: Ҳаз-
шаз иуасиаҭқәа быцра рықәымкәа ина-
зыгӡауа. Даҽа версиак ала, Кананит ҳәа 
ахьӡшьара Симон иоуит Кана (Назареҭ 
ааигәара) ақалақь аҟны ачара аниуаз. 

 * * *
Аԥсуаа  ажәытәан Симон Канонит 

даҽакала ишиԥхьоз азы шаҳаҭра руе-
ит мшыннырцә иҟоу ҳџьынџьуаа рырк-
каҩ ду Омар Беигәаа иажәеинра-
лак ацәаҳәақәа: Ҷылоу иҭаку ҳаб 
Промеҭе, Ԥсырӡха иышьҭоу Зосҳан 
Тата...

Акьыԥхь иазирхиет Б.ҚАЏЬИА

Ақьырсианра аларҵәаҩ
(Алгарҭа )

Аҳаирбаӷәазаҿы: ҩнапыкла аусурақәа

аминистррақәеи аусбарҭақәеи русе-
ицура арӷәӷәаразы. 

Аилацәажәара ахыркәша-
ра ашьҭахь, Аҳәынҭқарра Ахада 
ашьҭԥраара-тәарҭатә цәаҳәаҟны аусу-
рақәа шымҩаԥысуа ибеит.  Инаҵшь-
ны иҳәеит ауснагӡатәқәа рхаҭабзи-
ареи апроект анагӡаразы иазгәаҭоу 
аҿҳәареи рықәныҟәара, ҭакԥхықәра-
ла рызнеира шаҭаху азы. 

Аԥхьаҟа, иааиуа атуристтә аамҭа-
зы иазԥхьагәаҭоуп еиԥҟьарада авие-
имадара аиҭшьақәыргылара. Уаанӡа, 
ҳазҭоу ашықәс азы иазгәаҭоуп  аҳа-
ирпланқәа рдәықәҵареи рыдкыла-
реи ртехнологиа аус адулара алзыр-
шо атесттә реис. 

Аилацәажәара иала хәын Аҳәынҭ-
қарра Ахада Ихаҭыԥуаҩ Бадра Гәын-
ба, Аԥыза-министр актәи ихаҭыԥуаҩ, 
афымцамчи атранспорти рминистр 
Џьансыхә Нанба, Аԥыза-министр 
ихаҭыԥуаҩ, аекономика аминистр 
Кристина Озган,  аҭагылазаашьа 

ҷыдақәа  рминистр Лев Кәыҵниа, 
Аҳәынҭқарратә Шәарҭадара Амаҵзу-
ра ахантәаҩы Ҭемыр Ахьиба.

* * *
Авиациатә занааҭқәа рыларҵәа-

ра, иара убас В.Г.Арӡынба ихьӡ зху 
Жәларбжьаратәи аҳаирбаӷәаза 
«Аҟәа» аҿы  аусуратә ҭыԥқәа рыдга-
лара  хықәкыс иҟаҵаны, лаҵарамза 
16 рзы Очамчыра ақалақь Ахадара 
ахыбраҿы аҳаирбаӷәаза анапхга-
раҭареи аусзуҩцәеи, ақалақьи араи-
они руааԥсыреи реиԥылара  мҩаԥы-
сит.

Аҳаирбаӷәаза ахархәара  аква-
лификациа ҳараки аԥышәеи ре-
иԥш, еиуеиԥшым ахырхарҭақәеи 
азанааҭқәеи рыла аусуратә ҭыԥқәа  
азԥхьагәанаҭоит. 

Аҳаирбаӷәаза ахаҭарнакцәа 
аусурҭа ҭыԥқәа, иара убас уи зҭаххо 
рҿаԥхьа  иқәыргылахо азҵаарақәа, 
ахыдҵақәа (ихымԥадатәиу аҵара, 
алшарақәа, адыррақәа, аԥышәа уҳәа 
убас иҵегьы) ртәы еиҭарҳәеит, азҵа-
арақәа зегьы рҭак ҟарҵеит. 

(Алгарҭа )

Астратегиатә ҭҵаарақәа 
рцентр аҿы

 d Аԥсны Аҭҵаарадыррақәа Ра-
кадемиаҿы имҩаԥысит астол 
гьежь, астратегиатә ҭҵаарақәа 
Рцентр анапхгарала. Ҳтәылаҿы 
адемографиа аҭагылазаашьазы  
Ацентр аиҳабы Виачеслав Чырг-
ба иҟаиҵаз ажәахә аҿы иазгәе-
иҭеит ҳдемографиа ашьҭыхразы 
иаҳԥырхагоу амзызқәа.

 Зегь раԥхьа игылоуп аира ахь-
маҷу, насгьы аԥсыҭбарақәа ахьы-
рацәахаз, хылаԥшра амамкәа иҟа-
леит амиграциа, ҳҿар ианраамҭоу 
аҭаацәара аԥырҵом, иара убасгьы 
ииуа ахәыҷқәа зынӡа рхыԥхьаӡара 
иагхеит. Уи зыхҟьо, сгәанала, имаҷуп 
аусурҭа ҭыԥқәа, ирацәахеит амҩатә 
машәырқәеи анаркоманиеи рыла 
зыԥсҭазаара ҿахҵәо. Абраҟа ашьҭа 
ааннажьит иаҳхаагаз Аковид чыма-
зарагьы, егьырҭ атәыла дуқәа ире-
иҿырԥшны ҳахәаԥшуазар, имаҷуп 
уи иагаз, аха ҳара ҳзы иаахоуп, на-
сгьы Ковид зыхьыз аӡәырҩы ргәаб-
зиара уашәшәырахеит.

«Сара сгәанала, аԥс уаа рхы-
ԥхьаӡара аизырҳара, атәылахьча-
ра ашьҭыхра шаҭаху еиԥшҵәҟьа 
– хра аланы исыԥхьаӡоит», ҳәа аз-
гәеиҭеит иажәахә хыркәшо. Аԥсны 
атәылауаҩра аиура иҵегьы ирым-
чтәуп, егьырҭ атәылақәа рҟынтә 
иаауа рзын, есышықәса акомиссиа 
иаднакылоит 3-нызықь инарзы-
наԥшуа арзаҳалқәа атәылауаҩра-
зы, ус анакәха, жәашықәса ирҭагӡа-
ны атәылауаҩраз ашәҟәқәа роуеит 
30-нызқьҩык ауааԥсыра, урҭ Аԥсны 
зда ԥсыхәа рымам  аспециалистцәа 
ракәзар акгьы узҳәом, аха ус акәӡам 
ишалҵуа.

Иаагап аҿырԥштәқәа, Монако, 

Аладатәи Африкатәи Ареспубли-
ка рҟны – атәым  тәылауаҩ ахаан-
гьы ашәҟәы дҭаргалаӡом, уи аан, 
уаҟа абизнес аҟаҵараз, аекономика 
ашьҭыхраз ԥырхага рымаӡам.

Хымԥада, иаԥҵатәуп адемогра-
фиа ашьҭыхразы акомиссиа, ААУ, 
Аԥсуаҭҵааратә институти рспеци-
алистцәа алархәны, урҭ иҟарҵаро-
уп конкретла абжьагарақәа, ала-
галақәа. Араҟа бираҟҵас ҳаԥхьа 
иҳаракны ишьҭаҳхроуп Владислав 
ду иажәақәа: «Ҳара Аԥсны дгьыл 
еиқәҳархеит,  Егрынӡа ҳнаӡеит, аха  
изаҳҭахузеи ари ҳиааира абраҟа 
аԥсуаа нымхо иҟалар, ҳхыԥхьаӡа-
ра рацәамхозар».

Аҭоурыхтә ҭҵаарадыррақәа 
ркандидат Асҭанда Ҳашба иҟалҵаз 
ажәахә аҟны илҳәеит ҳтәыла аде-
мографиатә ҭагылазаашьа даараӡа 
ишшәарҭоу, ирацәаҩны ахацәа,  аб-
жьаратә қәра иаҵанакуа рыԥсҭа-
заара ҿахҵәоит, аира маҷхеит, ақа-
лақь аҿы еиԥш ақыҭаҿгьы ирацәоуп 
аҭаацәара аԥызымҵо рхыԥхьаӡара, 
еилыҵуа  аҭаацәарақәа рхыԥхьаӡа-
рагьы. Убри аан иазгәаҭатәуп 
ашәҟәы  иҭазымгалогьы шырацәоу. 
Иаалгеит астатистикала 2011 шықә-
са инаркны 2019 шықәсанӡа ауааԥ-
сыра рхыԥхьаӡара ахьеизҳаз 4541 
рҟынӡа  шакәӡоу. Аԥсуаа рхыԥхьаӡа-
ра аизырҳаразы иҳамоуп алшара, 
уи асоциалтә-економикатә ҿиара 
иузаҟәыҭхом, иҟаҵатәуп аҳәынҭқар-
ратә программа, ахәыҷырацәа змоу 
аҭаацәарақәа ирыцхраауа.

Аҳәынқарратә   статистика 
аиҳабы Кама Гогиа далацәажәеит 
атәылаҿ ауаа ашәҟәы рҭагалараз 
ишахәҭоу аусура  шымҩаԥгам, иҟоуп 
қыҭақәак зынӡагьы рқыҭа иаланхо 
зегьы ҭаҩны измам, арҭ аҩжьрақәа 
шиашоу астатистика ашьақәыргы-
лара иаԥырхагоуп. Хазы иазгәалҭе-
ит, џьоукы-џьоукы анацәа «Ан лмал» 
аиура ҽыҵгас иҟаҵаны   ахшара 
шроуа Урыстәылан, нас– документла 

рхәыҷы уаҟа дҭаҩуп, уи ҳастатисти-
ка далшәоит, ҳашҟа ианааиуа ашкол 
аҭалараз ишәҟәқәа анеиқәдыр-
шәо ауп.

Ахшараиурҭа аиҳабы  лхаҭыԥуаҩ 
Белла Ԥилиа «ҳуааԥсыра Урыстәыла 
«Ан лмал» роурцазы рхы ашәарҭара 
иҭадыргылоит ҳәа иазылыԥхьаӡоит. 
«Аԥсны ииуа ахәыҷқәа 50% рҟынӡа 
ауп, егьырҭ зегьы Урыстәылаҟа  ицо-
ит. «Ҳара ҳахәышәтәырҭаҿы   иҳа-
моуп аҭагылазаашьа бзиақәа, атех-
ника, аԥышәа ду змоу амедицинатә 
усзуҩцәа. Агәабзиарахьчара амини-
стрра еснагь ахылаԥшра ҳнаҭоит», – 
лҳәеит лара. 

Агәабзиарахьчара аминистр 
ихаҭыԥуаҩ Баҭал Кациа ицәажәа-
раҿ инаҵшьны дазааҭгылеит: «Аԥс-
ны иҟоу адемографиа апробле-
ма  аминистрраҿ хырҩа азырмуа», 
Аԥсны аԥсуа ҷыдала далкааны 
ицхраара иашахом ҳәа аҳәара 
ҳацәыԥхамшьозар ауп. Избан 
акәзар, ҳбызшәа аҿиареи, ҳмилаҭ 
аиқәырхареи ҳара ҳнапы иануп».

Астол гьежь аҟны иара убас аҭо-
урыхҭҵааҩ Сима Дбар лықәгыла-
раҿы иӡырылгеит ааигәа иҭыҵыз 
Асҭанда Аҳашба лышәҟәы « Етно-
графические  процессы современ-
ной Абхазии». Асеиԥш аусумҭақәа 
ҭужьразы аекспедициа уцароуп, 
Аԥсны ахи-аҵыхәеи уахысроуп, 
лара гәыкала лус дазааԥсоит, аха 
аҳәынҭқарра аганахьала адгыла-
ра лыҭатәуп.

Илҳәеит иара убас ҳаԥсуа 
қыҭақәа рҿы аб иџьынџь аҟны 
атәым милаҭ иатәу харантә иааз 
аҭаацәарақәа рнырхара ҳахьалагаз 
иҽеим ахылҵыр шалшо. Шықәсқәак 
рыла урҭгьы шаҳхыҵәо. Аҭаацәа-
рақәа ҩыџьа ахшара рыда змауз урҭ 
ҳхыԥхьаӡара ирзацымҵаӡеит. Аҵа-
рауаа ирҩит, ақьаадаҿ иаанхеит, уи 
ҳара ҳдемографиа иахәаӡом. Егьыс 
атрадициатә ааӡарақәа уаанӡа 
ишаҳбахьаз иҟаӡам. Аҿар зегьы 
хазы анхара рҭахуп. Рхәыҷқәа шы-
рааӡогьы хаз-хазуп. Иашоуп, абыз-
шәа гәцараҳкроуп, иаҳҵароуп, аха 
ауаҩы дҟамлар абызшәа зурҵода. 

Академик Зураб Џьапуа иқәгы-
лараҿы ажәахәҟаҵаҩцәа иҭа-
буп ҳәа раҳәо дазааҭгылеит арҭ 
ҳагәҭакқәа зегьы рынагӡара аеко-
номика ишадҳәалоу. «Иарбан хыр-
харҭазаалак, амедицина акәзаргьы 
аҭҵаара аҭахуп. Ҳара аҳәынҭқар-
ра  ҳамоуп, абызшәа, уи анаҩс 
ҳхыԥхьаӡара аизырҳара, аԥсаба-
ра еиқәырхашьас иамоу, абарҭ ро-
уп ихадароу.

Ҷыдала аҵарауаа ахылаԥшра 
рыҭатәуп. Акызаҵәык иҳагу, – ари 
ҳара иаҳзыҟаҵаӡом, ҳус алаӡам, 
ҳәа ҳмеихәаԥшыроуп, доусы иҳа-
лымшашагьы ҟаҳҵалароуп». Абас 
ихиркәшеит иқәгылара.

Адемографиа  ашьҭыхразы

Наира Сабекиа 

 d Урыстәыла Аиҳабыра  ақәҵа-
рала абылтәы аекспорт аҭира 
аамҭала иаанкылан. Анефт аа-
лыҵқәа азхартә иахьыҟоу ина-
маданы, 2024 шықәса март акы 
инаркны анҭыҵ аҭира аанкыла-
разы амч змаз аӡбамҭа аԥыхуп. 

«Миненерго» уи азы аӡбамҭа 
аднакылеит, уи азы адырра ҟанаҵе-
ит Урыстәылатәи ателехәаԥшратә 
канал РБК.

Уаанӡа Урыстәыла Аԥыза-ми-
нистр ихаҭыԥуаҩ Александр Но-

вак ажурналистцәа иреиҳәахьан 
«Миненерго» Урыстәыла Аиҳабыра 
рахь аҳәара шыҟанаҵахьаз абыл-

тәы аҭира аанкылара иахаҵгыларц. 
«Урыстәыла анефт аус ады-

зуло азауадқәа русура амҽхак 
ҩаԥхьа еиҭашьақәыргылоуп, 
анефт аалыҵқәа ахархәаҩцәа 
рҟынӡа анагаразы азеиԥш ҭагы-
лазаашьагьы еиӷьхеит, ареги-
онқәа ракәзар, иазхаша абылтәы 
ала иахьынӡахәҭоу еиқәыршәо-
уп. Абылтәы аизгарҭақәеи анеф-
тебазақәеи рҟны амашьынақәа 
ирҭарҭәо абылтәы инамыцхәнгьы 
иҟоуп. Уи иалнаршоит аҩнуҵҟатәи 
аџьармыкьа былтәыла еиԥҟьара-
да аиқәыршәара. Маи жәохә рзы 
иҟоаз аҭагылазаашьа ҳахәаԥшуа-
зар, амашьынақәа ирҭарҭәо абыл-
тәы 2,1 миллион тонна рҟынӡа 
инаӡон, адизель иаҵанакуа – 3,4  
миллион тонна», – азгәарҭеит ами-
нистрраҿы.

Уаанӡатәи аӡбамҭа аԥыхуп

Абылтәы анҭыҵ аҭира азин ыҟоуп



Шәаԥхьа зегь раԥхьа
apsnygazeta@mail.ru

«Аԥсны»
№39-40  (21 546) | маи 21 2024 шықәса | 3

* * *
Амшқәа цар анысҭаху ицаӡом,
Рыцҳарак иаԥшушәа.
Амшқәа мцар анысҭаху исзыԥшӡом,
Сырхьымӡар рҭахушәа.

* * *
Сара аҵх самаҭәам,
Сцәа иақәымшәогь сымаҭәам.
Амц ахьырҳәо снеиӡалом,
Рҽхәа цәажәа  сеиӡалом,
Сыдгьыл уаҩуп схалаӡом,
Жәҩан-ҳҭынра  снаалаӡом.
Сыԥсы зқәу сагьадгылоуп,
Сахьамардогь сыԥсадгьылоуп.

* * *
Сгәы ҭазшьыз изҭымгаӡеит,
Сгәырҩа ҭаҵәах сазымгаӡеит.
Мҩак санхалеит, сызца, сзымца,
Еиҿаскыроуп схала  сымца.
Гәашә ахьартым шҭа сызҭалом,
Сыхьӡ зхымгьы акгьы сзалам.
Аԥшра сықәшәаргьы сыԥшыроуп,
Сымҩа азыртыз сизыԥшыроуп.
Иуал шәатәу сыхьӡ ахысҵом,
Сызқәиҭымгьы мап, сахысӡом.
Ашәқәа атуама уназыслак,
Уихьӡар аума узаԥыслак.
Сышьҭа знысҵаз мҩа гатәызма,
Исызгәаҭоу сара истәызма.
Аԥхьа ибатәыз шьҭахь изызгеи,
Са истәымкәа аӡәы изицәызгеи.
Шаҟа зҵаара рҭак ҟаҵамзеи,
Исыздырам урҭқәа анысҵо,
Аӡәы исыҵеиҳәеит ианысҵо.

* * * 
Амшқәа ирыцуп сара схьаа,
Ҿыцны сахьақәак аатуеит.
Сыԥсы сдырхьхьеит сара заа,
Амшқәа акакала исдыркуеит.
Аурҭ асхьеит са сзы акырынтә,
Мҩа саныҵхьеит сызлаауаз.
Сыҽҳәа дырцәахьеит акырынтә,
Мца сыцрасхьеит сызбылуаз.
Аԥышәараз,мшәан саашьҭума?
Схы иасҭоит азҵаара.
Сҭыԥқәа акырџьара иҭацәума,
Исазҳәо дарбан санаара.
Адгьыл цәажәоит, ажәҩан цәажәоит
Срыбжьагылоуп, еинзырио.
Аԥша сԥыҩлоит, аԥша гәжәажәоит,
Уи ауп издыруа шьҭа сзынио.
Схы саԥыҩлоит, ара сгәакьоуп,
Слымҳа иҭаҩуеит амш абжьы.
Агәаӷқәа ртәылаҿ адгьыл мақьоуп.
Ҿымҭ ҳаиԥылоит ес-шьыжьы.
Иаҳгәылыҩуа тәымк ибжьы!?

* * *
Абаашқәа ирықәыӷәӷәо аидара,
Шьҭарҵаӡом ус ицалоит.
Ашьха-гәы иҭаршәу аҭыԥаҿ

– Аимара
Абрыскьыл иӷызбжь галоит.
Аҵыс гәыҿкаага уазыруеит,
Сеидру дҭыҵырҳәа изшәо.
–Аџьнышқәа цәырҵны акы изыруеит.
Ҳадгьыл ианылаз шәымбо. 
Дахьчоит аҵыс хәыҷ ахақәҵа
Зыжәлар гәырҩас иҟазҵаз,
Аҳаԥаҵа иҭаҿарҳәаз ахаҵа,
Ахақәиҭраз ақәԥашьа зҵаз.

* * *
Ҳхыҩсаркьал -ҳбызшәа
Аҵарақәа шьыжь сдырҿыхеит,
Самхацәарҳәа исыцәшәаны.
Ашәҭқәа рыкәа ашьхыц ҭыхеит
Амырхәага шәҵатә ԥаны.
Шьха ҩаӡараҿ Амра хыҵит
Дунеи-гәыҵак-мыш рԥханы.
Ашәҭқәа рыччаԥшь маӡа сгәылсит
Сдоуҳа-рыцқьа-ԥшьа хьчаны.
Изеиламгылаз агәаӷқәа хзыжьуаз,
Аамҭеи хҭысқәеи еикәҟьашон,
Ашьыцра мцацәа ахәра нзыжьуаз
Акаҭ иалхны цәҟьак аԥон.
Ҳбызшәа анырҩылт Ажәҩангәыҵа,
Ишԥагәырӷьеи иаҳәо заҳаз,
Араз иашҭа, Анапсыргәыҵа,
Ҳахьша аниҩылон Ҳазшаз!
Аҵх аанзыжьуаз ацәгьеи абзиеи
Пҟара ҽуаҩк днарыхьӡон,
Амши, амреи, Ауаҩ қьиеи
Еицырзеиԥшыз жәабжьк рҳәон!

* * *
Аԥша идәықәлаз цәгьара аурымашь,
Амҩа иқәлеит зегь жәжәаны.
Ашьха уарба агәы ԥжәарымашь,
Ашьха амҵәыжәҩаҿ итәаны.
Амшын гәамҵра ацәқәырԥ шьҭнахыр,
Сгәалақәа зегь аанартлап,
Аҵх шәындыҟәра ашәқәа ҿнахыр,
Сҭоурых ҟәыҵәак сыԥшаалап.
Ауазырра ухьқәа ирыхәшәым,
Ҳазшаз дныҟәоит иааигәаны.
Абџьар иақәшәо, зынгьы иҽԥыхәшәым,
Аамҭа ҳхысхьеит ҳацҟьаны.
Амц амҵәыжәҩа ҳдунеи иазноуп,
Ҳаибажьаргьы ҳаибарҽхәап.
Абӷьҩеижьқәа анлеиуа ԥшасноуп,
Ааԥын тәылан ԥсаа шәа рҳәап.
Амырхәага маԥар ҳшәаҳҵар,
Ҳашҟа дхьаҳәып Анцәагьы,
Амра аԥхара ҳгәаҵа иҭаҳҵар,
Ҳаибарԥхашан еиҳагьы.
Усҟан акәхар хаара анҳаҵоу,
Адгьыл амшрагьы ҳҭаалап.
Ҳазшаз идоуҳа алԥха анҳацу,
Знык ицазгьы ҩынтә даалап.

* * *
Исарҳәо акәӡам исаҳауа,
Ирымҳәо ауп сызшьуа, 
Ичҳала рҳәеит скарахеит, 
Саԥхьагылаҩ дгарахеит.
-Шәышықәса са сыҟоума, 
-Шәышықәса ба, крыҟоума?-
Сызҭахым ирҳәамҭами,
Шәышықәсагь акрамҭами,
Сҭоурых ҟәыҵәа. карақәа,
Сымч зқәымхо аидарақәа,
Цәыӡда-цәыӡқәа сырԥшаауа,
Изтәхәым црыхаа сышьҭаауа.
Сабанӡацо шәҳәарауеи,
Еицгәазҭаша ирбарауеи.
Изтәхәым дгьыл ссирк иамхалоит,
Изтәу ԥсахҩык дықәхалоит.
Мшы мыждак иалаиз
Имҭоуп заамҭа иаларӡыз,
Ԥсы гәаҭеира иҟақәоу,
Џьныш хаԥыцла иҟаҟоу,
Рыгәнаҳа ҳаргыларым,
Цәгьа зуа бзиа иԥыларым.
Гәҭыхас сыхьқәа сымаӡоуп,
Рҽеишьа мҩакгьы сымаӡам,
Аԥсқәа зқәугьы сыдгьылоуп,
Хьчара зуша сшәыдгылоуп!

 * * *
Аԥснынтәи сааԥшны...
Аҵх лашьца ахҭысқәа 
Рымҩа атырцгьы иҟаӡам.
Маҭәеиқәаҵәа зшәызҵаз аҵхеиԥш

илашьцоуп.
Ажәҩан маҭәа ҿыцқәа, аимхәыц 

 еҵәа рыцқәа
Амш дунеи иазыҟаҵам,
Ихьҭакызшәа, аԥҭакәа рыкәаҿ иҭаҳәҳәоуп.
Аԥсаа рашәа ҿыртлаха дгьыл

дунеи иаԥшьуп.
Ашәаԥыџьаԥ ыршанхо аԥса 

рыхәда ихшьуп.
Зымҩа згаз аԥша хынҳәгьы цәымӡ 

ԥшаара иаҿуп.
Дунеи дук сызгәылаӡуаз саман сытҟәаны.
Сжәытә ҭоурыхқәа рҟәыҵәақәа 

сыргон сырҩышьны.
Лабжыш хыҵны схьаақәа, 

ӡхыҵшәа сырхәаҽуан.
Ахаҿсахьа гәаақәа исхараз рыԥшаауан.
Сыдгьыл хәра мҩахәасҭақәа 

шәахсҭара руан.
Сцон сара сырныланы ргәашә

 цаԥха асыртуан.
Сыдгьыл чҳарак амыздон, амаҿа снаркуан,
Сбызшәа саркьал хыҩбжьы 

сгәаҵаҿы иҳәҳәон.
Аҭыӡҩыра цәажәақәа сыбызшәа сдырҵон.
Адунеи мца шырақәа, абылра зҵахьаз
Ашьарҩаш иргәылкьасоз 

адгьыл-ԥшьа зырҵәхьаз-
Сырбаҟазшәа сгәакьаны

 сшьаҳиҭха сыԥшын,
Акызаҵәык исыццәажәоз , 

сахәаҽуан  Амшын!

Шәҿыха!
Сыԥсы ҿаҟәаны инрыжьит,
Сгара ззымҿаҟәаз шьоукы.
Аԥсы агәашәқәа ҿыхны еиурыжьит,
Сыԥсадгьыл заҵә ахә ҵыхны.
Имбаӡац макьана сымҩа,
Сашьцәа ршьараӡа зхьыршоу.
Рӡыхь ихбалаз урҭ рҿамҩа
Рымжәӡац ранацәа изкәыхшоу.
Анцәа дуӡӡа зҳәахьа наҩуа,
Имбо дыҟаӡам акгьы.
Ҿаҩеи хреи иргәаԥшьны икаҩуа
Храшәаҿ иҟоуп урҭ рыԥсгьы.
Шәанаџьалбеит, ижәгәыӷьуазеи,
Лаҭа арҵәаабжь шәмаҳаӡои?!
Ҳгәырҩа ҿыцны изшәыртытуазеи,
Рыԥсы шҳацу шәымбаӡои,
Ибжьы ааҩуеит шәизхәыцла,
Анцәа дгәаалоит зынгьы.
Ҳагәқәа бажәхеит иаҳаххәыцуам,
Аха ҳдагәоума зегьы?!

* * * 
Харак сыдума, инҵәаз,
Исхарамкәа саҵалоу?
Амахә сыхьуеит иахьыԥҵәаз
Аҵла шгылоу адацалоуп.
Сымҩа аҽырхәан инаскьон, 
Исԥылода иқәынҵәаз
Сылаԥшҳәаа џьара инҵәон,
Сымҩагь сеидру иқәызгаз.
Адунеи иагәашә хазын,
Са сызҭало сыҟазма,
Акгьы сашьҭамызт схазын
Зегьы зызгаз ӡәыр дыҟазма.
Аамҭа урҭуп, нас иԥшоуп,
Ҳәатә иацныҟәо цәырҵраӡам.
Ҳазшаз иҽхәа мца ҳаҿгоуп,
Акгьы уԥсахуа иҟаӡам.
Ԥҟара мҩалоуп ҳазлаауа,
Уи ҳзацәхьаҵуа ҳаҟаӡам.
Гәнаҳа  згаз иоуп изшәауа,
Мц дунеи ҳәа акгьы ыҟаӡам.

* * *
Цәгьак зухьеит ҳәа сыҟаӡам,
Ацәгьоура сазыҟаҵам.
Сыԥсы нысхуеит харада,
Изасҳәода, изхарада.
Ԥырра мҵәыжәҩа сыҭаӡам,
Ҩада маӡа саҳәаӡам.
Исыцәдуцәоуп адгьылгьы
Заҵәра ҭыԥ хәыҷ адагьы, 
Исызхаша саҭәашьоуп
Ҳа маӡакгьы санашьоуп,
Амҩа хара иқәлахьоу,
Исыздыруам иқәырххьоу?
Аԥра ԥша сзаншәаларым,
Истәым ҩнык сзыҩналарым:
Абчараҳ дшәарыцаҩуп,
Аҩымҭақәа нап рыҵаҩуп.
Хра-гәаԥшь-мҩа схаларгьы,

Дырҩегьх уантә сыбналаргьы.
Жәҩан мчқәа схылаԥшуеит,
Сыҩн-хәыҷ ахышә илаԥшуеит.

Абжьы
Бжьык саҳауеит меихсыӷьрада

  Б.Шьынқәба

Дааҟәымҵӡакәа сышә аӡә дасуеит
Иаасыртыргьы уаҩ дызбом.
Дарбан сеидру аӡә дысцасуеит.
Иасыркыргьы сныжь дызцом.
Сааҵра иҵоуп ԥсык гәаҭеиуа
Сзышьҭоу  сеидру, стәар сызтәом.
Ацәа абаҟоу, ԥхыӡгьы збома,
Сышәаҿ дгылан аӡә дуасҭоит.
Ма шьҭа ишома, ахышә лашоума,
Аҵхи амши еилсыргоит.
Зыцәгьа сҳәада, згәы  нсырхада,
Ашәи сықәшәоу, ма, мамзар?!
Ашьыцра иафаз, зыбла ҭшәада
Ииҭахыҵәҟьоу ма акы иҳәар, 
Адунеигьы аҽарҿыцуеит,
Маӡа хышәқәак аанартуеит,
Дымҩахыҵзар Ауаҩ ҿыцгьы 
Ҳашә днасны иааиртуеит,
Жәатәи-ҿатәи  неиҿаԥшуеит.

Ан, Ахьышьаргәыҵа…
Нцәа дзыхшаз бымҵан снеиуеит,
Сақәиҭтә шәымҭак быҳәара.
Дгьылгьы жәҩангьы ҳдыргәаҭеиуеит
Мҩа ҳанҵа Нцәа ныҳәара
Дунеи шьҭыхтәык ҳанашьа,
Мба ҳзаҩысхьоу ҳанажьла.
Ҳҿыхра идәықәлаз гәаҭала,
Хыхьчара аамҭак ҳаҭала.
Аԥҳәыс ҿыхҩы бықә ҳаҵалоит.
Ҳҿыхҩы ҳрыцқьа гәаҵанӡа,
Дырреи ҳаи ҳрызрыцҳамкәа,
Ҳбызшәа саркьал хырыҩла
Еиԥшьы ихаҳхыз ҳацҳақәа
Ҳгәыхьқәа рхьаа ҳарҩла,
Аԥшьы иаҳзымхо ҳԥыхьаршәа,
Ҳбызшәа инҳажьыз ԥыхьашәа
Ҳагәҭацәажәа рҿыхала,
Нымҩи мдыри брыхәала.
Ныҳәеи ҿыхреи ирымадоу,
Ҳгәыӷра лаша иҳамаӡоу,
Бықә дунеиахь ҳнаԥхьала,
Мыш ныҟәамкәа – Аԥхьала!
Ҳбашьапкуеит!!! 

Аԥсахҩы дхәуҩуп
Ахжьара гәынкылагоуп,
Иҟамлаша ак уӡбарц.
Аӷәра ҽхы-цәгьа нкылагоуп,
Амашәыр уацәцарц.
Еиҩызцәахо ҩыџьа роуп,
Ахԥатәи дмыцхәуп.
Аҩызарагь ԥышәароуп.
Ҩыџьара ишатәуп.
Ламыс зегьы иныҟәыргом,
Иныҟәыргоит измоу.
Амҵыжәҩа зегь  ныҟәнагом
Аԥырраз ишоуп.
Ԥсаатәуп,  аха иҟармаҵысым
Аҟәарангьы акы иазшоуп.
Иҷырҷыруа зегь жәҵысым, 
Ӡынгьы-ԥхынгьы иахьиз иаҭоуп.
Ахыу-хыуҳәа ала зеишлакгьы,
Изырҳәом дыцәгьауҩуп 
Ҷану малу дызхьыԥшлакгьы,
Аԥсахҩы дхәуҩуп

* * * 
Ашьыжь Анцәа дуӡӡа имҭан,
Ашәахәа сҿаԥхеит.
Анцәа дуӡӡа  илԥха имдан,
Аԥсаа рашәа сҿадырԥхеит,
Сықә дунеи агәыӷра снаҭан
Сыблақәа хнатит.
Ҳазшаз ишьҭа схылт игәаҭан,
Сгәашә цаԥха анартит.
Аџьныш хылԥа зхаз аԥҳәысгьы 
Лышьҭахьҟа дхынҳәит.
Злыԥха ҳаура ибеит дызҿызгьы,
Агәаӷ мцаҿ дыблит.
Сыԥсы рыцқьан ақә сыхәнызгаз,
Иҳәахьа акәын слахьынҵа.
Шьанҵа мҩала хра саҿызгаз,
Сықә сирдырит уахь санца.
Сҽырзыскуам шәиреи гәамҵреи
Урҭқәа сымчаҿ иҟамларц,
Нцәа сызниҵаз ныҳәеи хьамҵреи
Рымҩа назгоит сыгәра игарц!
Илԥха ҳаманы ҳҟаиҵарц!

 d Аԥсуа поет, апублицист, ауаажәларратә 
усзуҩы, ахәыҷтәы журнал «Амцабз» аре-
дактор хадас иҟаз Инна  Никәала-иԥҳа 
Аҳашба иахьа дҳалагылазҭгьы 71 шықәса 
лхыҵуан.Аҵыхәтәантәи ашықәс азы лгәам-
бзиара иахҟьаны Шәача ахәышәтәырҭаҿ 
дахьышьҭаз илҩыз акьыԥхь зымбац лажәе-
инраала ҿыцқәа шәыдаагалоит.

«Сыԥсы зқәу сагьадгылоуп,
сахьамардогь сыԥсадгьылоуп»

Апоезиатә ҭынха

Лаҵарамза 8 рзы Аԥсны Афыр-
хаҵа, аинрал-леитенант Владимир 
Аршба иԥсы ҭазҭгьы  65 шықәса 
ихыҵуан. 

«Аԥсны жәлар рзы, Арбџьар 

Мчқәа рыруаа рзы ари гәалашәа-
ратә рыцхәуп. Ҳаҭырла даҳгәалаҳар-
шәоит Аԥсны аҵеи иаша, иналука-
аша аҳәынҭқарратә, арратә усзуҩ, 
ар раԥхьагыла, алегендартә ко-
мандаҟаҵаҩ Владимир Аршба. Уи ир-
рамаҵзуратә мҩа, аибашьрашьҭахь-
тәи иусура – иԥсадгьыли иуаажәлари 
рахь имаз абзиабареи апатриотизм 
иашеи дырҵабыргуеит. 

Аинрал-леитенант, Леон иорден 
занашьоу, Аԥсны ар реиҿкааҩцәа 
ируаӡәкыз Владимир Гьаргь-иԥа 
Аршба ихьӡ наунагӡа иҿыцӡоу Аԥс-
ны аҭоурых адаҟьақәа ирнылеит», 
–  абас аҳәоит Аԥсны атәылахьчара 
Аминистрра иҟанаҵаз аҳәамҭаҿы. 

Аԥсны Афырхаҵа иҳаҭгәын аҿы 
ашәҭ шьыҵәрақәа шьҭарҵеит, иара 
убас – Ахьӡ-Аԥша апарк аҿы игылоу 
Владимир Гьаргь-иԥа ибиуст амҵан. 
В.Г.Арӡынба ихьӡ зху Аибашьра Ахьӡ-
Аԥша амузеи аҿы имҩаԥысит Вла-
димир Аршба игәалашәара иазкыз 
афотоцәыргақәҵеи агәалашәаратә 
хәылԥази.

 Владимир Гьаргь-иԥа Аршба ди-
ит лаҵарамза 8, 1959 шықәсазы Қарҭ 
ақалақь аруаҩ иҭаацәараҿы.  1976 
шықәсазы далгеит Қарҭтәи абжьа-
ратә школ №81. 

1980 шықәсазы далгеит 26-ҩык 
Бақәатәи акомиссарцәа рыхьӡ зхыз 
Қарҭтәи иреиҳаӡоу артиллериатә 
акомандаҟаҵаратә ҵараиурҭа, «але-
итенант» ҳәа ахьӡ иманы.      Уб-
ри инаркны Аԥсадгьыл ахьчара иа-
ра иԥсҭазаара ахықәкы хада акәны 
иҟалоит.

1980 -1981шш. Владимир Арш-
ба Германиа, асоветтә архәҭақәа 
Ргәыԥ аҿы аррамаҵзура дахысуан. 
1981 шықәса инаркны 1983 шықә-
санӡа Афганисҭан аинтернационал-
тә уалԥшьа наигӡон. Далахәын 1982 
шықәсазы имҩаԥгаз Ԥанџьшертәи 
арратә операциа, ҩынтә ахәрақәа 
иоухьан. Урҭ рышьҭахь Владимир 
Аршба Аахыҵ-Кавказтәи арратә 
округ ахь диасуеит. Ермантәыла ар-
рамаҵзура данахысуаз,  Спитактәи 
адгьылҵысра бааԥсы ахҟьаԥҟьақәа 
раԥыхра далахәын. 

Владимир Гьаргь-иԥа Аршба 
иналукааша арратә ԥызак, стратегк, 
ҳтәыла ахьчаҩцәа реидкылара, про-
фессионалла разыҟаҵара зылшоз 
командирк иаҳасабала, дцәырҵит 
иаҳа Аԥсны данаҭахыз, уи амчхара 
анырӷәӷәатәыз аамҭазы. 

Ҳҳәынҭқарра ҭоурыхла иамаз 

ахьыԥшымра абираҟ шьҭыхны, Аԥс-
ны жәлар Рфорум «Аидгылара» 
ихацнаркхьаз жәлары зегь рықәҧа-
ра иацызҵаз, иҳаразкыз ҳнапх-
гаҩ ҕьеҩ, ҳаԥхьагылаҩ ду Влади-
слав Арӡынба 80- тәи ашықәсқәа 
рынҵәамҭазы иҽазикит усҟан зы-
да ҧсыхәа ыҟамыз аҩныҵҟатәи 
архәҭақәа рполк аиҿкаара. Ишаа-
дыруа еиҧш, уи аҭоурых аҿы иаан-
хеит хьӡи-ԥшеи згым «Аԥсуа гвар-
диа» ҳәа. 

Владислав Арӡынба иарӷьажәҩа-
ны ивагылаз арратә напхгаҩцәа 
ракәны ицәырҵуеит 80-тәи 
ашықәсқәа рынҵәамҭазы Влади-
мир Аршба, Сергеи Дбар, Гиви Агрба, 
Мушьни Хәарҵкиа, Мираб Қьышьма-
риа уҳәа гәыԥҩык аибашьцәа на-
гақәа, архәҭақәа рнапхгаҩцәа. 

Лаҵарамза, 1989 шықәса рзы 
Владимир Гьаргь-иԥа аррамаҵзура 
ахысразы Аԥсныҟа диасуеит. 1991 
шықәсазы  Тҟәарчал ақалақь Арратә 
комиссарс  дҟаҵан. 

1991 шықәса анҵәамҭа инарк-
ны иалагеит аҩныҵҟатәи архәҭақәа 
хазы игоу рполк аиҿкаара.  Вла-
димир Гьаргь-иԥа Аршба уи аԥҵа-
ра ахыҵхырҭаҿы игылаз дреиуо-
уп. Ажьырныҳәамза, 1992 шықәса 
рзы  Владимир Аршба – аҩныҵҟатәи 
архәҭақәа рполк хазы игоу аҩбатәи 
абаталион акомандаҟаҵаҩыс дҟа-
лоит.  

Хәажәкырамза, 1992 шықәса рзы 
абаталион Егры аӡиас иху ацҳа инар-
кны амшынынӡа аҳәынҭқарратә ҳәаа 
ахьчаразы игылеит. Усҟан абаталион  
иаанарԥшыз  активреи агәаӷьреи 
ирыбзоураны, Қырҭтәыла анапхгара 
1992 шықәса, мшаԥымза алагамҭа-
зы Аԥсны ампыҵахаларазы ирымаз 
агәҭакқәа раԥхьырҟәҟәаара алыр-
шахеит.  

Аҩныҵҟатәи архәҭақәа рполк 
ашьақәыргылара хыркәшаӡамызт, 
нанҳәамза  14, 1992 шықәсазы 
Қырҭтәыла Аҳәынҭсовет архәҭақәа 
Аԥсны ианақәла.  Иалагеит Аԥсны 
жәлар Рџьынџьтәылатә еибашьра. 
Ақырҭуа агрессорцәа Аԥсны иа-
нақәла раԥхьатәи амшқәа инадыр-
кны, Агәыӡератәи абаталион аиҳа-
быс иҟаз Владимир Аршба тәамҩахә 
ҟамҵа, напы аиркуеит Аҟәа ақалақь 
ахыхьчаратә позициақәа рырӷәӷәара. 

Нанҳәамза 16 рзы, Аԥсны Ире-

иҳаӡоу Асовет Ахантәаҩы Влади-
слав Арӡынба инапынҵала, Владимир 
Аршба 500-500-ҩык рыла ишьақәгы-
лаз абаталионқәа хԥа реиҿкаара 
далагеит.  Ашьҭахь Аԥсны Мрагы-
ларатәи ахәҭа ахьчара аиҿкааразы 
Тҟәарчал ақалақь ахь диасуеит.  

Хара имгакәа цәыббрам-
за, 1992 шықәса рзы Атәылахь-
чара Аҳәынҭкарратә Хеилак Аха-
да Владислав Арӡынба иқәҵарала, 
имаз аԥышәа ҳасаб азуны, Влади-
мир Аршба дҟарҵоит Аԥсны Ар 
рыдҵаҟаҵаҩыс. 

Иреиҳаӡоу Асовет Ахантәаҩы, 
атәылахьчаразы Аҳәынҭқарратә Еи-
лакы Ахантәаҩы Владислав Арӡынба, 
ипрофессионалтә ҟазшьақәа азгәаҭа-
ны жьҭаарамза 11, 1992 шықәса-
зы Иреиҳаӡоу Асовет Апрезиди-
ум ақәҵарала аполковник Аршба 
Владимир Гьаргь-иԥа Ареспубли-
ка Аԥсны атәылахьчара аминистр 
инапынҵақәа рынагӡаҩыс дҟаиҵо-
ит.  Иара ҭакԥхықәраны идлоит Аԥ-
суа Ар раԥҵара. 

Абҵарамза, 1992 шықәса рзы  
Владимир Гьаргь-иԥа ӷәӷәала 
дырхәит. Мшаԥымза, 1993 шықә-
сазы Владимир Аршба игәамбзиа-
ра иахҟьаны Аԥсны атәылахьчара 
аминистр инапынҵақәа шьҭеиҵе-
ит.  Иара арратә зҵаарақәа рзы Аԥс-
ны Иреиҳаӡоу Ахеилак Ахантәаҩы 
иабжьгаҩыс дҟаҵан, аамҭақәак 
рышьҭахь – Аԥсны Арратә комиссарс.

 Владимир Аршба Аԥсны жәлар 
Рџьынџьтәылатә еибашьраан Аԥс-
ны Арбџьар Мчқәа реиҿкаара-штат-
тә еилазаара ашьақәыргылара акыр 
зџьабаа аду дреиуоуп.

Гагра аҭарцәра аԥшьгаҩыси 
анапхгаҩыси дыҟан,  1-тәи Шро-
матәи, Ианартәи, Марттәи, иара убас  
1993 шықәсазы имҩаԥгаз цәыб-
брамзатәи ажәылақәа зегьы дры-
лахәын. 

Абҵарамза, 1993 шықәса инар-
кны 1996 шықәсанӡа  Владимир  
Аршба Ареспублика Арратә комис-
сарс дыҟан. 1996 шықәса инаркны 
2004 шықәсанӡа   Аԥсны Арбџьар 
Мчқәа Рштаб хада анапхгаҩыс аус 
иуан, Аԥсны атәылахьчара аминистр 
актәи ихаҭыԥуаҩыс дыҟан. 

Владимир Аршба – 65 
шықәса

Аԥсадгьыл ахьчара – иара 
ихықәкын

 d Донецктәи Жәлартә Республика 
ицо аибашьраҿы аҭынч уааԥсыра 
зҭагылоу агәаҟра, арыцҳара зегьы 
узеиԥшны иузудкылом.

Зхатә гәаҟра еиԥш атәым здыз-
кылоз, агәы ҭбаа зызҭаз, арыцҳашьа-
ра злаз Аԥснытәи арԥыс Дмитри 
Ҵәыџьба иакәзар, иара ишиҟазшьаз 
ала, аиаша дадгыланы, арыцҳара 
иақәшәаз Донецктәи Ареспубли-
ка иаланхо реиқәырхаразы абџьар 
шьҭихит, уи ала ацхыраара рыҭара 
азиӡбеит. 

2024 шықәса алагамҭазы 
хатәгәаԥхарала Донбассҟа дцо-
ит еибашьра. Хымз рыда аибашьра 
змаӡаз, 42 шықәса ирҭагылаз Аԥс-
нытәи арԥыс дызлаз аинтернацио-
налтә гәыԥ «Пятнашка» аибашьцәа 
аамҭа кьаҿк иалагӡаны бзиа деи-
цырбеит игәыҭбаареи иразреи  рзы. 
Уи инаҷыдангьы еицгәарҭеит агәым-
шәара шилаз. Дмитри Ҵәыџьба иҩыз-
цәа еибашьцәа изгәдуны хьыӡшьарас 
«Митис» ҳәа иарҳәон.

«Хатәгәаԥхарала еибашьра ицо 
– зегь раԥхьаӡагьы агәы ҭбаа зызҭоу 
иоуп. Уи изы иҟам атәым рыцҳара, 
ихатә еиԥш идикылоит зегьы. 

Аԥсны Аџьынџьтәылатә еи-
башьраан еиуеиԥшым атәылақәа 

рҟнытә ажәларқәа рхаҭарнакцәа 
хатәгәаԥхарала, Урыстәыла уахь 
иналаҵаны Аԥсны аиқәырхараз 
цхыраара ишааз, ишеибашьуаз аа-
дыруеит. Дмитри Ҵәыџьбагьы иа-
амҭазы, иахәҭаны иԥхьаӡеит арыцҳа-
ра иақәшәаз ацхыраара анырҭаху 
аамҭазы рааигәа аҟазаара, рыдгы-
лара, рыхьчара», – иҳәеит Аинтерна-
ционалтә гәыԥ «Пятнашка» арратә 
корреспондент Павел Кукушкин До-
нецк ахатәиҭтәразы имҩаԥгаз ажәы-
ларақәа руак аҟны зырратә дҵа ана-
гӡараан иҭахаз Дмитри Ҵәыџьба 
аҵыхәтәантәи имҩахь инаскьагараан. 

Дмитри Ҵәыџьба Донбасс  даннеи 
аҽны инаркны деибашьуан ажәыла-
ратә архәҭаҿы. Аибашьра адәаҿы 
гәымшәарала ихы бзианы иааирԥшу-
ан. 

Хаҭала, Дмитри Ҵәыџьба аиба-
шьратә ԥышәа имамызт, аха зана-
аҭла аруаҩын, Аҟәатәи иреиҳау азе-
иԥшархәҭатә ҵараиурҭаҿы (СВОКУ) 
иҵара хиркәшахьан, алеитенант ичын  
иманы. Аамҭаказы, аҽеизгаразы аш-
таб аиҳабы ихаҭыԥуаҩ ицхырааҩыс 
аус иуан Очамчыра. Могилиов ақа-
лақь аҟны аиуристтә факультетгьы 
хиркәшахьан. Аха аҩбатәи изанааҭ 
ала аус  иуӡомызт.

Дмитри зхатәы хшара иеиԥш 
дызбоз уи ианԥса Ҭина Ҳаш-ԥҳа, ҳа-
иҿцәажәараан лгәи-лылаӷырӡи еи-
лаҵәо иаҳзеиҭалҳәон, Дмитри иашьа 
Даури иареи Белоурссиа Могилиов 
ақалақь аҟны ишизгьы, раб Иура 
Ҵәыџьба ибзоурала, аханатә Аԥсны 
ииз-иааӡаз ԥыҭҩык иреиӷьны рхатәы 

бызшәа шырдыруаз, ишырҳәоз. Аԥс-
шәа рҵарц азы ишыхәыҷқәаз раб 
Аԥсныҟа ишааигаз. Хаҭала, Дмитри 
раԥхьа Аԥсныҟа данааигоз 4 шықә-
са  ракәын ихыҵуаз. Анаҩс, аиҵбы-
ратә классқәа Ҷлоутәи абжьаратә 
школ аҟны дрылгеит.

Уи лажәақәа рыла, Дмитри ҩаԥхьа 
Могилиовҟа дцеит, абжьаратә ҵара 

уа ихиркәшеит. Аха аиурист изанааҭ 
иманы Аԥсныҟа даныхынҳә нахыс, 
иԥсадгьыл аҟны даанхеит, араҟа аҭа-
ацәарагьы далалеит. Уи динасыԥхеит, 
иахьа иҭынхаз, ҩыџьа ахацәарԥар за-
аӡо Есма Ӷәарзалиа-ԥҳа.

«Дима даара ауаҩышьа бзиа иман, 
дразын, даартын, дгәыбылҩын, знык 
иибаз ауаҩы дихашҭуамызт, ауаҩы 

дизааигәан. Уи еснагь ихы-иҿы ччон, 
длахҿыхын.

Аха аҵыхәтәантәи аамҭазы, Дон-
бассынтәи ҭелла, авидео ала ҳа-
ицәажәарақәа раан иҿыԥшылара 
избац акәымкәан иҟан, илахҿыхрагьы 
инубааломызт, хәыцра ҵаулак дҭар-
шәны даман, хьанҭарак инубаалон. 
Саназхәыцуа сгәы иаанагоит, иҟалап 
иаџьал шааигәахоз ала ацәалашәара 
иоухьазҭгьы ҳәа…

Аибашьраҿы иҟоу аҭагылазаашьа 
анеиҭеиҳәоз, ажәыларақәа дышры-
лахәыз, уа иҩызцәа еибашьцәа 
рахьтә ирхәыз, иршьыз шыҟоу сара 
сҿы иҳәон, аха иҭаацәа рзы «ан  а -
х ь ибымҳәан» – ҳәа сгәысҽаниҵон. 
Урҭ рҿы иӡон ажәыларақәа дышры-
лахәыз. «Макьана аибашьышьа 
ҳдырҵоит, ҳазыҟарҵоит» ҳәа ииҳәоз 
агәра ргон урҭ», – лҳәеит уи луанытә 
даақәыԥсычҳаны.

Дмитри аҵыхәтәаны Ҭина аҭел 
данылзасуаз мшаԥы аныҳәа аламҭа-
лазы, «Мшаԥы ашьҭахь хымш снеиу-
еит, усҟан ҳаибабап»  ҳәа иажәа хир-
кәшеит. Аха, Дмитри ахаҵарамҩаҿы 
иус анагӡара дацәхьамҵит, аҵыхәтәа-
нынӡа хьыӡла-ԥшала дазнеит, амала 
«ҳаибабап» ҳәа Ҭина илиҭаз ажәа аӷа 
ихы иҿахнаҵәеит…

Аибашьҩы гәымшәа Дмитри 
Ҵәыџьба данҭаха ашьҭахь ианар-
шьеит Гьаргь Ихьтәы џьар I аҩаӡара.

Аиаша адгылара, аҩыза ихьча-
ра,  ахамеигӡара, агәымшәара еиҳау 
аҿырԥшы ыҟам. Ас еиԥш аҟазшьақәа 
злаз аибашьҩы гәымшәа Дмитри 
Ҵәыџьба дҿырԥшыганы, хашҭрагьы 
иқәымкәан даанхоит ихы-иԥ-
сы зыхҭниҵаз ажәлари дызлыҵыз 
ижәлари ргәаҿы.

«Митис» ҳәа хьыӡшьарас измаз

Хатәгәаԥхарала 
аибашьҩы

Алиса Гәажә-ԥҳа

(Алгарҭа 5-тәи ад.)

 d Иналукааша аҧсуа актиор, аре-
жиссиор, ашәҟәыҩҩы, адраматург 
Шәарах Ԥачалиа диижьҭеи  110 ш. 
ҵит.

Шәарах Абзагә-иҧа Ԥачалиа диит 
(20.05.1914) иахьатәи Гәдоуҭа араи-
он Аацы ақыҭан (иԥсҭазаара далҵит 
– 2000 ш. ноиабр азы). СССР-и (1982), 
Аҧсни, Қырҭтәылеи (1955) жәлар 
рартист СССР ашәҟәыҩҩцәа Реидгы-
леи (1955) Аҧсны ашәҟәыҩҩцәа Ре-
идгылеи дрылан. Ила гала ма ҷымкәа 
иҟоуп амилаҭтә профес сио на лтә теа-
три адраматургиеи русхк аҟны. 

Аацытәи алагарҭатә школ дҭале-
ит, ашьҭахь аҵара иҵон Гәдоуҭатәи 
ашкол-интернат (далгеит 1929 ш.) 
аҟны. 1929 ш. апрель азы Аҟәа нтә 
ашкол иаҭааит хҩык еидызкылоз 
акомиссиа: Аҟәатәи аҧсуа школ 
адиректор К. Ӡиӡариа, Аҟәатәи ад-
раматә студиа арежиссиор В. До-
могаров, арҵаҩы В. Маан. Акомис-
сиа аҧышәара иахнажьит адраматә 
кружок иалахәыз жәохәҩык. Урҭ ра-
хьтә Аҟәатәи адраматә студиа ашҟа 
ирыдыркылеит хәҩык арҧарцәа: М. 
Ақаҩба, А. Агрба, Р. Агрба, В. Аргәын, 
Шә. Ԥачалиа. Астудиаҿы иҵара аны-
хиркәша (1933) Ш. Русҭавели ихьӡ 
зху Қарҭтәи аҳәынҭқарратә атеат-
ртә институт дҭалеит, қәҿиаралагьы 
далгеит (1939).

1960 ш. Шәарах Ԥачалиа Аҧс-
нытәи аҳәынҭқарратә филармониа 
асахьаркыратә напхгаҩыс даман. 
Ҩышықәса рышьҭахь  Аҟәатәи аурыс 
оперетта режиссиор хадас дарҭеит. 
Аамҭак азы  аус иуан Ижевсктәи аму-
зыкатә драматә театр аҟны, аха ха-
ра имгакәа Аҧсныҟа, С. Ҷанба ихьӡ 
зху Аҧсуа ҳәынҭқарратә драматә те-
атр ахь дхынҳәит. Аҟазара қәҿиара-
ла амаҵ азызуаз артист Тҟәарчалтәи 
жәлар ртеатр аиҿкаараҿгьыы иааԥ-
сара ыҟоуп. 

С. Ҷанба ихьӡ зху Аҧсуа ҳәынҭқар-
ратә драматә театр адиректорс да-
хагылан жәохә шықәса. Араҟа акыр 
арольқәа дыхәмарит, урҭ иреиуоуп: 
Гьедлач (С. Ҷанба – «Кьараз»), Рашьыҭ 
(С. Ҷанба – «Амҳаџьыр»), Кьагәа (М. 
Ақаҩба - «Инаҧҳа Кьагәа»), Иазон 
(Еврипид – «Медеиа»), Осип (Н. Го-
голь – «Аревизор»), Иаго (У. Шекспир 

– «Отелло»), Фердинанд (Ф. Шиллер 
–  «Ацәгьоуреи абзиабареи»), Жорж 
Данден (Молиер – «Жорж Данден»), 
Незнамов (А. Островски – «Ахашәала 
зцу аҭыҧ»), Дудукин ( А. Островски 
– «Харада ахара зду»), Заур (Шә. 
Ԥачалиа – «Гәында»), Қьалашьбеи 
( Г.  Гәлиа – «Асас еиқәаҵәақәа»), 
Забелин (Н. Погодин - «Кремльтәи 
акурантқәа»), аҭауад Вано (А. Цага-
рели – «Ҳанума»), Аҳмед (Н. Ҳиқь-
меҭ – «Аџьашьахә»), Ҳаџьараҭ (Б. У. 
Шьынқәба – «Ахра ашәа», Ҳамыр-
за (Б. Шьынқәба – «Ацынҵәарах»), 
Гәдым (Д. Гәлиа – «Анаурқәа») уҳәа 
егьырҭгьы.

Режиссиорк иаҳасабала аҧсуа 
сценаҿы иқәиргылеит ҩеижәижәа-
ба инареиҳаны аспектакльқәа, 
урҭ иреиуоуп: М. Лакрба – «Гьечаа 
рҵыхәтәа» (1940), И. Папасқьыр 
– «Ҭемыр», У. Шекспир – «Отелло» 
(1955), А.  Островски – «Харада аха-
ра зду» (1943), Ф. Шиллер – «Ацәгьо-
уреи абзиабареи», А. Корнеичук 
– «Аескадра аҭахара», Н.  Погодин – 
«Кремльтәи акурантқәа» уҳәа.

Шәарах Ԥачалиа абаҩхатәра ҟа-
имаҭ злаз актиорцәа реиҳабыратә 
абиԥара деиуан.  Аԥсуа сценаҿы 
урҭ рцәырҵра ахәаԥшцәа еснагь 
ныҳәак еиԥш ирыдыркылон. Шәа-
рах Абзагә-иԥа инаигӡоз арольқәа 
рыла деицырдырхьан. Атеатр аҟ-
ны қәҿиарала иқәыргылаз У. Шекс-
пир иҩымҭа «Отелло» аҟны даараӡа 
ирылаҵәаз ахаҿсахьақәа аԥырҵе-
ит актиорцәа. Шәарах Ԥачалиа 
иакәзар, дыхәмарит акрызҵазкуа 
иреиуаз Иаго ироль. Араҟагьы, аха-
натә еиԥш, артист иқәҿиеит. Ак-
раамҭа ахәаԥшцәа ирхамышҭуа 
Иаго ихаҿсахьа ааирԥшит, ҳтеатр 

аҭоурых аҟны «Отелло» ахаҭа аҭыԥ 
ҷыда ааннакылеит.  Уи акы рнтә 
асценаҿы иццәырҵхьан иабиԥа-
ра иаҵанакуаз Азиз Агрба, Леуарса 
Касланӡиа, Минадора Зыхәба ре-
иԥш иҟаз ахатәрақәа, абжьаратәи 
абиԥара ахаҭарнакцәа ракәзар: 
Нурбеи Камкиа, Софа Агәмаа, Шалуа 
Гыцба, Сергеи Сақаниа, Алықьса Ер-
молов уҳәа аӡәырҩы. Софа Агәма-
аи Шалуа Гыцбеи зныкымкәа иргәа-
ладыршәахьеит Шәарах Абзагә-иԥа 
асценаҿы ицыхәмарра насыԥс 
ишыршьоз, еснагь ҿыцк шиҿырҵа-
ауаз, ибаҩхатәреи иԥышәеи дара 
рзы акырӡа шаҵанакуаз. 

Актиор 150 иреиҵамкәа еиу-
еиԥшым арольқәа наигӡеит. Ар-
тист иҟазара амҽхак ҭбаан. 1939 
ш. нахыс ихаҭагьы аспектакльқәа 
ықәиргыло далагеит. Атеатртә ԥсҭа-
заара убасҟак дагәыланахалеит 
– дышнеишнеиуаз адраматур-
гиа дазхьаԥшит. Иҩит «Ачара ду», 
«Гәында» реиԥш иҟаз апиесақәа. 
Аԥсуа театр аҟны егьықәыргылан. 

Актиор, адраматург ибзианы ды-
здыруаз абжьаратәи абиԥара  иаҵа-
накуаз артистцәа иазгәарҭон, уи 
иԥсҭазаара ззикыз атеатртә ҟаза-
ра ламысла амаҵ шазиуаз, зегьы 
рҟны аҭакԥхықәра шааирԥшуаз. 
Икәша-мыкәша иҟазгьы рус ԥшьа 
ҭакԥхықәрала иазнеиуазар иҭахын.

Аԥсны Аџьынџьтәылатә еи-
башьра ҳажәлар риааирала иа-
неилга, Шәарах Ԥачалиа Тҟәар-
чал атеатртә кружок ааиртит. Уахь 
иныҟәоз даара рҽазҵәылхны, бзиа 
ибаны ихәмаруан. Уаанӡа жәлар 
ртеатр ҳәа иҟаз  ҩаԥхьа аусура 
хацнаркит. Ишдыру еиԥш, нас уи 
ҳәынҭқарратә театрны ишьақәгы-
леит, иааиԥмырҟьаӡакәагьы аус ауе-
ит. Хымԥада, араҟа ибзоуроуроу 
рацәоуп Шәарах Абзагә-иԥа. 

Шәарах Ԥачалиа Аԥсны жәлар 
рартист ҳәа ахьӡ ҳаракы ихҵан  
1940 шықәсазы. Жәохә шықәса 
рышьҭахь Қырҭтәыла жәлар рар-
тист ҳәа ахьӡ ихырҵеит. Аԥсуа ҟаза-
ра зегьы азы еихьӡара дуны иушьа-
ша акәны иҟалеит асовет аамҭазы 
аԥсуа актиорцәа рахьтә уи СССР 
жәлар рартист ҳәа ахьӡ ҳаракы 
ахьихырҵаз (1982). 

Акыр шықәса инеиԥынкыланы 
ахәаԥшцәа рыбзиабара зҽаԥсаз-
тәхьаз артист иџьабаа ахәшьара 
бзиа аиуит. Аԥхьаӡа иргыланы аԥ-
суа театр азы ари  қәҿиара дуун. 

Шәарах Ԥачалиа дыхәмархьан 
иара убас асахьаркыратә фильмқәа 
жәпакы рҟны.

Апиесақәа хәба авторс дры-
моуп. Еиуеиԥшым ашықәсқәа 
рзы Аҟәа иҭыжьын Шәарах Ԥача-
лиа ишәҟәқәа: «Апиесақәа» (1956), 
«Гәында» (Аповести апиесақәеи, 
1977),  «Актиор имҩа» (Агәалашәа-
рақәа, 1968),  «Сара сзаанаҭ» (ак-
тиор ианҵамҭақәа), 1958), «Марица» 
(Агәалашәарақәа, 1988).

В. Ажәанба

Иаҳхамышҭуа 
ахаҿсахьақәа аԥызҵаз

Шәарах Ԥачалиа диижьҭеи 
110 ш. аҵра иазкны

Аԥсадгьыл ахьчара – иара 
ихықәкын

Аибашьра ашьҭахь аинрал-леи-
тенант Владимир Гьаргь-иԥа истра-
тегиатә ҟыбаҩ, иеиҿкааратә ҟазшьа 
еилыхха иааԥшит Аԥсны ар Рштаб 
хада аиҳабыс, атәылахьчара ами-
нистр актәи ихаҭыԥуаҩс аус аниуаз 
аамҭақәа рзы. 

Иазгәаҭатәуп иара убас, Влади-
мир Аршба 1998 шықәса лаҵарам-
зазы Гал араион аҿы еиҿкааз атер-
рористҿагыларатә операциеи,   2001 
шықәсазы Кәыдрытәи аиҩхааҿы 
имҩаԥгаз аоперациеи реиҿкааҩцәа, 
рнапхгаҩцәа дшыруаӡәкыз. Аԥсны  
иахьаҵанакуа аҟынтәи адиверсиатә 
гәыԥқәеи абандатә еиҿкаарақәеи 
рықәцаразы қәҿиарала еиҿкааз Ма-
итәи аоперациазы Владимир Аршба 
«аинрал-леитенант» ҳәа арратә хьӡы 
ианашьахеит. 

 1991-2004 шықәсқәа рзы  – Вла-
димир Аршба  Аԥсны Арбџьар Мчқәа 
рыр-ркомандаҟаҵаратә маҵзурақәа 
рҿы аус иуан. Аибашьрашьҭахьтәи 
аамҭазы Владимир Аршба аҭын-
чра ашьақәыргылареи ҳажәлар ре-
изҳазыӷьареи  ирызкыз аҳәынҭқар-
ра атәылахьчаралшара арӷәӷәаразы 
активла аус иуан.  

Амиграциа аусхк аҿы аҳәынҭқар-
ратә политика анагӡара ҭакԥхықәра-
ны изыдҵахо анагӡаратә усбарҭа 

аԥҵара шхымԥадатәиу еилкаа-
ны, Владимир Гьаргь-иԥа Аршба 
Аҳәынҭқарратә миграциатә маҵзура 
аԥҵара аус активла ихы алаирхәу-
еит. Уи раԥхьатәи анапхгаҩысгьы 
дҟалоит. 

2016 шықәса инаркны  Владимир  
Аршба  Аԥсны Ауаажәларратә палата 
алахәылас, Апалата ашәарҭадаразы 
акомиссиа ахантәаҩыс дыҟан. 

Ззанааҭдырра акыр иҳаракыз 
афицар зажәеи зуси еимадаз, агәца-
ракра злаз, згәы ҳалалыз ауаҩы 
аамсҭашәа Владимир Гьаргь-иԥа 
Аршба 2018 шықәсазы, 59 шықә-
са  дшырҭагылаз иԥсҭазаара далҵит.

Владимир Гьаргь-иԥа Аршба иа-
нашьоуп хыԥхьаӡара рацәала Асовет 
Еидгыла, Урыстәылатәи Афедерациа, 
Ареспублика Аԥсны рҳәынҭқарратә 
ҳамҭақәа. Аԥсны жәлар Рџьынџьтәы-
латә еибашьраан Арбџьар Мчқәа 
қәҿиарала рнапхгараҭаразы Ле-
он иорден ианашьоуп.  Иԥсҭазаа-
ра даналҵ «Аԥсны Афырхаҵа» ҳәа 
ахьӡ ихҵан. 

Владимир Гьаргь-иԥа зпрофес-
сионалтә ҟазшьақәа, иҳаракыз ак-
тивра злаз иԥсҭазааратә позициа 
аӡәырҩы афицарцәа рзы иҿырԥшы-
ганы иаанхоит.

Акьыԥхь иазирхиеит 
Б.Қаџьиа

(Алгарҭа )

 d Иҭыҵит Аԥсны ашәҟәыҩҩцәа 
Реидгыла иатәу алитература-
сахьаркыратә ауаажәларра-поли-
тикатә журнал «Алашара» аҩбатәи 
аномер.

Аԥсны жәлар рпоет Дырмит 
Гәлиа диижьҭеи сынтәа 150 шықә-
са ҵит. Абри арыцхә инамада-
ны ҳазну ашықәс азы Аԥсны Аха-
да иҭижьыз адҵала Дырмит Гәлиа 
ишықәсны ирылаҳәоуп. Аиубиле-
итә рыцхә аҳаҭыр азы иаԥҵоуп Аԥс-
ны Ахада ихаҭыԥуаҩ хантәаҩыс 
дызмоу аҳәынҭқарратә комиссиа, 
уаҟа ишьақәыргылоуп аиубилеитә 
усмҩаԥгатәқәа рплан. Ажурнал аа-
туеит Д. Гәлиа имемориалтә ҩны-му-
зеи аиҳабы С. Қорсаиеи «Алаша-
ра» аредактор хада А. Лагәлааи 
реиҿцәажәарала. Араҟа икьыԥхьуп 
иара убас Д. Гәлиа иажәабжь «Атәым 
жәҩан аҵаҟа», игәалашәара «Сара 
ашкол сышҭалаз».

Апоезиа иаҵанакуеит аҭыжьымҭа 
ианылаз В. Аԥҳазоу, Гә. Кәыҵниа, 
иара убас апоет ҿа Џь. Инџьгиа 
ражәеинраала ҿыцқәа, Б. Барцы-

цԥҳа агазеҭ «Аԥсны» иазылкыз лпуб-
лицистикатә поема «Ҳаԥсадгьыл 
ахьӡ зху агазеҭ «Аԥсны».  «Аиҭага 
ҿыцқәа» арубрикала ицәыргоуп В. 
Занҭариа аԥсшәахь еиҭеигаз А. Ах-
матова, В. Высоцки, М. Муслимова 
ражәеинраалақәа.

«Апоет гәлымҵәах иҭынхажәа» 
ахьӡуп аҵарауаҩ ҿа И. Гыцба апоет-
қәрахьымӡа И. Коӷониа диижьҭеи 
120 шықәса аҵра аҳаҭыр азы иа-
нылаз икьыԥхьымҭа, иара убас  
икьыԥхьуп апоет иажәеинраалақәа.  
Аҭоурыхҭҵааҩ В. Бигәаа 80 шықәса 
ихыҵра иазкны аԥхьаҩцәа ирыдга-
лоуп еиуеиԥшым ашықәсқәа раан 
ииҩыз иажәеинраалақәа. «Сгәы 
ԥхаррала иҭәын» зыхь ӡу А. Лагә-
лаа иазирхиаз акьыԥхьымҭаҿы 
диҿцәажәоит апоет В. Касланӡиа. 

Апрозаик Гә. Папасқьырԥҳа ди-
ижьҭеи 110 шықәса аҵра иазкны иа-
нылеит лажәабжь «Аҽҳәара». Апроза 
еиднакылоит иара убас А. Лагәлаа,   
И. Миқаиа, В. Ҳараниа ражәаб жьқәа, 
А. Ду маа ииу мортә жәабжь кьаҿқәа. 

Алитературатә ҭынха ашҟа иаҵа-
накуеит Шоҭа Ҷкадуа иажәеинраала 
«Арзик», иажәабжь «Сгәала».

Ажурнал аҟны икьыԥхьуп иара 
убас С.Ҳаџьымԥҳа, А. Лагә лаа, В. Кәа-
ӷәа ниа, З. Ҭҳаиҵыкә, Е. Коӷониа еиу-
еиԥшым рстатиақәеи иаздырхиаз 
аиҿцәажәарақәеи. 

Аҭыжьымҭа ҿыцқәа

 d Аԥхьаҩцәа ироуит Аԥсны 
ашәҟәыҩҩцәа Реидгыла иҭнажьуа 
ахәыҷтәы журнал «Амцабз» 
аҩбатәи аномер. 

Ишаԥу еиԥш, ахәыҷқәеи ақәыԥш-
цәеи ирыдгалоуп еиуеиԥшым ажан-
рқәа ирыҵанакуа акьыԥхьымҭақәа. 
Апоет Таиф Аџьба диижьҭеи 85 
шықәса аҵра иазкны ианылеит 
ипоезиатә рҿиамҭақәа. Иуа Коӷо-
ниа диижьҭеи 120 шықәса инама-
даны икьыԥхьуп иажәеинраалақәа 
«Сара сымҩа», «Акәыкәу», «Аԥсны» 
уҳәа, насгьы ипоема «Абаҭаа Бе-
слан» ацыԥҵәаха. 

«Акәҷышь ҩежь» ахьӡылҵеит 
Наҭела Бганба аԥхьаҩцәа хәыҷқәа 
рықәра иаҵанакуа  лажәабжь.  
Ицәыргоуп иара убас А. Џьынџьал 
иажәамаана «Ахьажь ҵәыршҩы».

 В. Кәаӷәаниа 65 шықәса ихыҵра 
аҳаҭыр азы ажурнал ианылеит 
ахәыҷқәа ирызку иажәеинраалақәа. 

Д. Гәлиа диижьҭеи 150 ш. аҵра 
инамаданы иара ихьӡ зху Аҟәатәи 
аԥшьбатәи абжьаратәи ашкол аҟ-
ны еиҿкааз ахәылԥаз амҩаԥыс-
шьа аӡбахә ҳаилнаркаауеит 
акьыԥхьымҭа  «Аԥсы ҭоуп ҳара 
ҳхәышҭаара», уи ҩычоуп афото-
сахьақәа рыла.

Традицианы ишышьақәгылахьоу 
ала, ажурнал агәлаҵа «Аԥра» еидна-
кылоит зхатә ҩымҭақәа рыҩразы 
раԥхьаӡа акәны зыҽԥызшәо ашкол-
хәыҷқәа рырҿиамҭақәа. Уажәазы 
ианылеит  Д. Гәлиа, Е. Ешба, Н. Ла-
коба рыхьӡқәа зху Аҟәатәи аԥшь-
батәи, ахәбатәи, ажәабатәи аб-
жьаратәи ашколқәеи Кь. Чачхалиа 
ихьӡ зху Тҟәарчалтәи актәи ашко-
ли рҵаҩцәа ражәеинраалақәеи 
ркьыԥхьымҭақәеи.

Ажурнал аномер ҿыц аԥштәы 
змоу еиуеиԥшым асахьақәа рыла 
еиқәдыршәеит: А. Сангәлиа, В. Ҵәы-
џьба, Г. Дочиа, М. Лакоба.

«Амцабз» редактор хадас дамо-
уп апоет Гә. Сақаниа.

 d Иахьатәи аамҭаз аԥсуаа рыб-
зараҿы рхы иадмырхәо ируа-
куп ауардын. Уи ҟазҵо иԥшаа-
ра шыуадаҩхоз здыруан, аха 
схәыҷра ашықәсқәа раан саб 
иашьа ауардын ацәқәа аҵакны, 
ҳақәыртәаны амхы аҭагалара 
ҳанигоз аасгәалашәацыԥхьаӡа, 
еиҳагьы сҽазҵәылхны уи 
сашьҭалон. Саҳәшьцәеи са-
реи ауардын ҳақәтәаны архахь 
ҳцозҭгьы, схәыҷқәа уи аԥшра 
амузеи аҿоуп иахьырбо. Шаҟа 
сгәырӷьазеи Аҷандара ақыҭан 
ауардынқәа ҟазҵо дынхоит ҳәа 
адырра ансоу. 

Витали Царгәыш ауардынқәа 
ҟаиҵоит аԥацхақәа рзы, ак-
рыфарҭақәа рҿы идыргыло-
ит експонатк аҳасабала. Вита-
ли иҟаиҵо ауардын жәакалаҭк 
рҟынӡа аџьықәреи акуеит. Аду – 
ҩажәа-ҩажәи хәба калаҭ. Иара 
иашҭаҿы игылоу, уажәы дызҿу 
ауардын, макьана агьежьқәа 
аҵамызт акәымзар, зегь рыла 
еиқәшәан. Ауардын злашьақәгы-
лоу ахәҭақәеи, урҭ шыҟаиҵои ҳир-
беит, иаҳзеиҭеиҳәеит. 

Витали Царгәыш раԥхьатәи 
иуардын жәашықәса раԥхьа иҟа-
иҵеит. Уи Пицунда аԥацхаҿы игы-
лоуп, жәамшҟа даҿын. Иус днала-
нагалан, иахьазы хԥа ҟаиҵахьеит, 
аԥшьбатәи, амаҷоуп иагу. Даҽак-
гьы, ирхәаны, ашьаҭа мазеины 
икыдгылоуп. Акаламқәа алаҵаны 
ианааиҭаххалак ишьҭихыр илшоит. 
Ауардын ачарҭ, даҽакала иаҳҳәо-
зар, ашьаҭа, араш ишаӡоу иалухро-
уп, иҩар ухы иузархәаӡом, иҳәо-
ит Витали. 

Иара иаб иҟынтә ауп ауар-
дынқәа рыҟаҵашьа шиҵаз. Уи 
ахәҭақәа шицәуаз, ишеиҿаиртәыз, 
зегьы ҭҵааны ауп нап шаиркыз. 

Ауардын аҿы ихадоу хәҭоуп ачарҭ, 
уи араш иалырхуеит, амахә амам-
заароуп. 

«Амахә змоу ианурхәалак, 
ихымжәар алшаӡом, амҿы еизада-
зароуп. Араш анеиҩухаалак, амҿы 
ҭаҿаҟәаны ибжьаукуеит, ианеидух-
лак, асал бжьауҵоит. Амҿы ажәпа-
рагьы амазароуп. Иара декабр 
мзазы, ашәаԥыџьаԥ абӷьы анка-
наԥсалак иԥысҟоит, имхәаԥсара-
зы. Ишаӡоу исырхәоит. Ҳаб амҿы 
амца аԥхьа ишьҭаҵаны иҟәион. 
Усҟан архәарагьы маншәалахон. 
Сахьымӡаӡакәа араш сыцәҩар, 
мчыбжьык аҟара аӡы иӡааҵаны 
исырԥсаар акәхоит», - еиҭеиҳәо-
ит Витали ауардын ачарҭ ҳарбауа. 

Ауардын аҵа аԥса ӷәқәа рыла 
иеибиҭоит. Ачарҭ иахадыргылоит 
акаламӷәы, уи иахарҵоит ахарԥа, 
аҩадахьы быцала иршышуеит. 
Акаламӷәы, Витали излихуа ам-
жәоуп. Ауардын ахәдаҿы аӷәы 
арҭоит аџьықәреи ақәыԥсаны иа-
аргозар, икамыԥсарцаз, ашьҭахь-
гьы ус.

 «Ауардын змам дынхаҩӡам 
ҳәа акәын ишырҳәоз. Анхаҩы 
ицәқәа иман, иуардын ыҟан, де-
иҵахаӡомызт. Ацәаӷәара данцо 
икәаҭана иуӷә нақәҵаны дцон. 
Ауардын иаҵаукуаз ацәқәа ры-
ла ицәаӷәон, аха уи аԥхьа дара 
бжьатәын. Зны ауӷ ахаҵаны илар-
гаҩаргон, нас ақды ацраҳәаны 
амҩаду ианылон, уи ашьҭахь ауар-
дын иаҵаркуан, нас – акәаҭана. 
Хԥа -ԥшьба шықәса рхыҵаанӡа 
ацәқәа рыбжьаӡомызт», -  еиҭе-
иҳәоит Витали. 

Аԥсуаа еидарамҩангагас ауар-
дын заҵәык шакуз ирымаз дыр-
шаҳаҭуеит аҵарауаа рыҭҵа-
амҭақәагьы. Шьалуа Инал-иԥа 
ишәҟәы «Абхазы» аҿы иҳәоуп, 
иара аԥшрагьы аҽшеиҭанамкыз. 
Ажәытәангьы ҩ-гьежьык аҵан, 
еиҳарак иаҵаркуаз ацәқәа ракәын, 
зны-зынла акамбашьқәа. Уардын-
ла хара ицомызт, еснагь ауаа ацзар 
акәын, џьара илахар, мамзаргьы 
икыдхалар, иацхраарц. Ауардын 

ауаа ақәыртәаны иныҟәыргомызт. 
Иара ахкқәа еиуеиԥшымызт: ацәу-
ардын, аҽыуардын, аихауардын, 
иҟан амгьалуардынгьы. Уи атәы 
аниҵеит аҵарауаҩ Гьаргь Ӡиӡа-
риа иҳаҩсыз ашәышықәса ак-
тәи азбжазы. Уи ас захьӡызгьы 
амҿы иалхны алугьежьқәа аҵан 
азоуп, уахьахәаԥшуаз амгьал 
иеиԥшын акәырқәа, алыреи да-
реи еицыгьежьуан. Егьыс ахахьы 
абжьааԥнеиԥш ақәыԥа ахаргы-
ланы иҟарҵон. Уигьы абзазараҿы 
имаҭәахәын. 

Ауардын аидара ақәҵаны иааз-
го дануԥылалак: «Уа, аура уқәуп!» 
ҳәа иарҳәон. Ҭакс иара:  «Бзиара 
убааит!», иҳәон

Иури Аргун «Жәлар ртрадици-
атә напҟазареи аамҭеи» ҳәа хьӡыс 
измоу ишәҟәаҿы, иара Витали 
Царгәыш ишҳаиҳәаз еиԥш,  аԥсуаа 
ауардын ачарҭ араш иалырхуеит 
ҳәа арбоуп. Витали дызхыԥшылоз 
иаб Шамел Царгәыш иуардынгьы 
еиқәханы иҟоуп, уи хәарҽхьеит, 
ҳәарада, 60 шықәса ахыҵуеит, аха 
уеизгьы ишеибыҭаз еилургартә 
иҟоуп. Аамҭа иақәыршәаны из-
лырхуаз амҿы анхырҵәалак, ауар-
дын «акузов» еиқәхон,  иҳәоит Ви-
тали дԥышәарччо. 

Иара иажәақәа, рыла ачарҭ 
аҟаҵара уадаҩуп, аха еиҳа ицәгьоу 
ауардын ахәҭақәа рахьынтә уи 
агьежьқәа роуп. Абарбал злухуа 
амҿы ҩазароуп, шықәсык аҟара 
ахыҵуазароуп. Иахьа иаахҵәаны 
аус адулара уалагар, амҿы шьшьо-
ит, – иазгәеиҭоит Витали.  

«Агьежьқәа амжәа иалырхуан. 
Метрак аҟара аҳаракыра арҭон. 
Агьежь аныҳараку ауардын ир-
ласны иныҟәоит, ианхәыҷу - иаҳа 
ашьшьыҳәа ицоит. Ауардын ду 
агьежь ԥшьыџьара еиԥшьуп, уи 
шаҟа иҭбаау аҟара иарҭо ака-
ламқәагьы рацәахоит, иааигәа-
ны ианаларҵоз иаҳа иӷәӷәахон. 
Абаҟәыл иалоуп акаламқәа, урҭ 
ирхоуп ахарԥа, ахарԥа иахоуп 
аихатә маҟа», - еиқәиԥхьаӡеит Ви-
тали ауардын агьежь злашьақәгы-
лоу ахәҭақәа. 

Урҭ зегьы еибаркуп аҵәымӷ 
дуқәа рыла. Абаҟәыл акәзар, уи 
агьыжь агәҭоуп, ақды агәы кылҵәа-
ны, зны парпантала, нас аҵәамҟа-
ла хәыҷы-хәыҷла ирҭаху ашәагаа 
аҭаны иҟаиҵоит Витали. Иурпар 
ҟалаӡом ихжәар алшоит. Ауардын 
ахәҭақәа зегьы иара инапала ицә-
ны иҟаиҵоит, агьежь аихатә маҟа 
акәзар, ажьицәа иакәдыршоит. 

Ауардын акәырқәеи алыреи 
амҿы иалырхуан аҟынтә, иа-
неицыгьежьуаз абжьы мгарцаз 
иахьыршьуан асапынӡы. Ауардын 
аганаҿы икнарҳауан ацәхьа, акам-
башь атәыҩа. Агьежь абжьы агара 
ианалагалак, иахьыршьуан имазе-
ины ирымаз «ахәша», – еиҭеиҳәо-
ит Витали. 

Абасала, ажәытәан анхацәа зы-
да ихәарҭамыз ауардын иахьа 
даҽа хархәарак аиуит. Уаанӡа иҟа-
мызҭгьы ԥсыуа шҭак уи ахьҭагыла-
мыз, уажәы експонатк аҳасабала 
ҳахәаԥшуеит. Аха, ишакәхалакгьы, 
дыҟоуп ауардын ҟазҵо, дыҟоуп уи 
зҭахугьы. 

Анапҟаза

Ауардын. Ҳхы 
иабаҳархәо иахьа?

Альбина Жьиба

 d Ааигәа Аҟәа акультуратә плат-
форма «Гәыма» аҟны  имҩаԥысит 
зықәра намӡац ахәыҷқәа рзинқәа 
рыхьчара зҭакԥхықәу Макти-
на Џьынџьал-ԥҳаи 18 шықәсанӡа 
зықәра намӡац ахәыҷқәеи реиԥы-
лара.

М. Џьынџьал-ԥҳа ахәыҷқәа 
рзинқәа рыхьчаразы лажәахә далага-
анӡа, аинтеллектуалтә ҟазшьа аҭаны 
ахәыҷқәа дразҵаауан, дара аинтерес 
рыманы аҭак ҟарҵон. Еиҳараӡак ах-
шыҩзышьҭра аман  ахәыҷқәа рхәы-
цшьа, иарбанзаалак ахҭыс ишаз-
неиуа, ишазхәыцуа. Убри аамҭазы 
рхы шымҩаԥыргаша атәы ралҳәон. 

Ас еиԥш иҟоу аиԥылара еиҿыркааит 
«Арт- дизаин арезиденциа «Гәыма» 
ахаҭарнакцәеи Аԥсны Аҳәынҭқарра 
аҿари аспорти рзы аилаки.

Ари аусмҩаԥгатә амҩаԥга-
раҿы длыцхраауан зықәра намӡац 
ахәыҷқәа рыхьчаразы Аппарат 
аиурист Екатерина Лиаховецка-
иа. Ахәыҷқәа ирырҭоз азҵаарақәа 
х-гәыԥкны ишан. Урҭ шьақәгы-
лан ԥсабарала ахәыҷқәа ирыциуа 
азинқәа рдырра, анаҩс 6 шықәса 
анихыҵуа инаркны  14 шықәсанӡа 
изинқәа рахь иаҵанакуа, иара убас  
15 шықәса инаркны 18 шықәса 
ихыҵаанӡа изинқәа зыхьчо аԥҟа-
рақәа.

Анаҩс, еиҳарак иазааҭгы-
лан ахәыҷқәа рыԥсҭазаараҿ 
хшыҩзышьҭра зырҭаша: аҭаацәа, 
арҵаҩцәа рзыӡырҩра, урҭ рыбзи-
абара рылааӡара,  аҭаацәа ҳаҭыр  
рықәҵара уҳәа.

Ахәыҷқәа рзы  
еиҿкааз аиԥылара

 d Маи 17 рзы акультуратә 
платформа «Гәыма» аҟны 
имҩаԥысит абугенвиллиқәа 
рфестиваль. Абугенвиллиа ари 
шәҭы хкуп, ааԥын инаркны 
аӡынынӡа ишәҭуеит. Иара аҳҭ-
ны-қалақь аҟны ана-ара иуԥы-
лоит аҩнқәа рзааигәара.

Абар уажәшьҭа фышықәса ҵу-
еит Ольга Прокопова ашәҭааӡара 
лнапы алакуижьҭеи, длыцхраау-
еит лыԥшәма. Лара азҿлымҳа-
ра рылҭоит еиҳараӡак ауадаҿ 

ирааӡо ашәҭқәа, лымкаала – абу-
генвиллиқәа. 

Ԥшшәы рацәала зыԥшӡара 
ухнахуа абугенвиллиқәа ры-
бла хыркуан аҭааҩцәа. Ашәҭа-
аӡаҩ Ольга лажәақәа рыла, ари 
раԥхьаӡатәи фестивальуп. 

Афестиваль мҩаԥысуеит 
хымш. Актәи амш аартреи ахәа-
ахәҭреи ирызкуп, аҩбатәи амш 
абугенвиллиқәа шааӡалатәу, 
аус шрыдулатәу азы асааҭқәа 
мҩаԥыргоит, ахԥатәи амш –ахәа-
ахәҭра,уи ала ихыркәшахеит.

Абугенвиллиқәа  рфестиваль

 «Гума» аҟны

Стелла Сақаниа


